
2020 йил 25 январдан чиқа бошлаган       

Давоми 4-бетда Давоми 3-бетда

Жамиятимизнинг янги қиёфаси

“ИККИ ЭҲТИЁЖ” ВА 
“УЧ КАФОЛАТ” ТАМОЙИЛИ
ишсизликни камайтириш ва камба¢алликни 

¿ис¿артириш билан ¿ºр олади
Президентимиз Шавкат Мирзиёев БМТ Бош Ассамблеясининг 
78-сессиясида халқимиз турмуш даражасини оширишга 
қаратилган сиёсат туфайли мамлакатимизда 2017 йилдан буён 
камбағаллик икки баробарга қисқаргани, 2030 йилгача уни 7 
фоизга тушириш режа қилингани ҳақида маълум қилди.

Бу гап замирида янги Ўзбе-
кистоннинг очиқлик сиёсати ва 
халқпарвар ислоҳотлари мазму-
ни акс этади. Нима учун шундай? 
Негаки, биз яқин-яқингача од-
дий инсонлар турмушидаги бор 
ҳақиқатларни, ҳаётдаги реаллик-
ни яшириб келдик. Шу жумладан, 
мамлакатимизда камбағаллик 
мавжудлиги ҳақида лом-мим де-
мадик.

Касални яширсанг, иситма-
си ошкор қилади, дейилганидек, 
Ўзбекистон халқининг ҳақиқий 
турмуш шароитини яширишнинг 
иложи йўқ эди. Бу ҳақда хориж 
нашрлари қайта-қайта бонг урар-
ди, биз эса уларни ноҳақликда 
айб лашдан нарига ўтмасдик. 

Аслида эса камбағаллик мав-
жудлигини яширмасдан, унга 
қарши курашсак, иш ўринлари 
кўпайса, одамлар доимий даро-

мад манбаига эга бўлса кишилар 
фарзандларини ўқитиши, жами-
ятга элим дейдиган, билимли, са-
лоҳиятли ёш кадрларни етказиб 
беришини эътиборга олмадик.

Бугун жамиятимизда бу қарашлар 
тубдан ўзгарди. Ўзбекистонда ҳам 
камбағал оилалар борлиги очиқ ай-
тилди. Халқни ижтимоий ва моддий 
қўллаб-қувватлаш, иш билан таъмин-
лаш давлатимизнинг устувор вази-
фаларидан бирига айланди. 

Жамиятга назар солсак, бу бо-
радаги чора-тадбирлар аввалгидек 
қоғозда эмас, реал ҳаётда акс эта-
ётганига гувоҳ бўламиз: иш ўринла-
ри кўпаймоқда, аҳоли бандлигини 
таъминлаган тадбиркорларга ҳар 
томонлама имтиёзлар берилмоқда, 
ижтимоий ҳимояга муҳтож аёллар 
янги тизим орқали қамраб олиниб, 
қўллаб-қувватланмоқда.

¯ОЗО¡ИСТОН БИЛАН ПАРЛАМЕНТЛАРАРО ²АМКОРЛИКНИ 
ЯНАДА РИВОЖЛАНТИРИШ МУ²ИМЛИГИ ТАЪКИДЛАНДИ

Ўзбекистон Республикаси Президенти Шавкат Мирзиёев 26 октябрь куни 
мамлакатимизда ташриф билан бўлиб турган Қозоғистон Республикаси Парламенти 

Мажлиси Раиси Ерлан Кошановни қабул қилди.
Учрашув аввалида Қозоғистон Мажлиси-

нинг Раиси давлатимиз раҳбарига Қозоғистон 
Республикаси Президенти Қосим-Жомарт 
Тоқаевнинг саломи ва энг эзгу тилакларини 
етказди.

Суҳбатда икки томонлама муносабатлар-
нинг долзарб масалалари кўриб чиқилди. 
Ўзбекистон билан Қозоғистон ўртасидаги 
стратегик шериклик ва иттифоқчилик муно-
сабатлари изчил мустаҳкамланиб бораётгани 
мамнуният билан қайд этилди. Ўзаро товар 
айирбошлаш кўрсаткичлари ва қўшма корхо-
налар сони барқарор ўсиб бормоқда, авто-
мобилсозлик, тўқимачилик, электротехника, 
логистика ва бошқа тармоқларда кооперация 
лойиҳалари амалга оширилмоқда.

Ўзбекистон Республикаси Олий Мажлиси 
Қонунчилик палатаси ва Қозоғистон Респуб-
ликаси Парламенти Мажлиси ўртасидаги 
Парламентлараро кенгашнинг бугун бўлиб 
ўтган биринчи йиғилишининг самарали нати-
жалари алоҳида қайд этилди.

Олий даражадаги келишувларни сўзсиз 
бажариш, ҳудудлар ўртасидаги ҳамкорликни 
ва маданий-гуманитар алмашинувни кен-
гайтириш мақсадида яқин парламентлараро 
алоқаларни янада ривожлантиришга алоҳида 
эътибор қаратилди.

Қонун ижодкорлиги фаолияти соҳасида, 
ўз-ўзини бошқариш органларини ривожланти-
риш ва ёшларни қўллаб-қувватлаш борасида 
тажриба алмашиш, шу жумладан, ёш депу-
татлар делегацияларининг ташрифларини 
ташкил этиш ҳамкорликнинг муҳим йўналиши 
сифатида белгилаб олинди.

ЎзА

ЭНЕРГЕТИКА ИСЛО²ОТИДАГИ 
НАВБАТДАГИ ВАЗИФАЛАР 

КªРИБ ЧИ¯ИЛДИ
Президент Шавкат Мирзиёев ҳузурида 

26 октябрь куни энергетика бозори регулятори 
фаолиятини самарали ташкил этиш чора-тадбирлари 

бўйича тақдимот ўтказилди.

Президент ташрифидан сўнг

ЯНГИ МАРРАЛАР, КеЛГУсИ РеЖАЛАР БеЛГИЛАНДИ
Давлатимиз раҳбари 24-25 октябрь кунлари Қашқадарёга 
ташрифи давомида вилоятда мавжуд имкониятлар ишга 
солинаётганини юқори баҳолаб, натижадорликни ошириш 
борасида қатор вазифаларни белгилаб берди. Вилоятда куз-қиш 
мавсумига тайёргарлик жараёнлари ҳамда Қарши шаҳрида бунёд 
этилган “Она ва бола” маркази фаолияти билан танишди.

Мамлакатимиз энергетика со-
ҳаси босқичма-босқич ислоҳ 
қилиб келинмоқда. Биринчи 
босқичда бошқарув тизими ўз-
гартирилди. Сўнгги йилларда  
22 та электр станцияси, жумла-
дан, илгари генерация бўлмаган 
вилоятларда янги станциялар 
ишга туширилди. Электр генера-
цияси тизимига илк бор хусусий 
капитал жалб қилинмоқда.

Ҳозирги кунда жами қувват-
лар 85 миллиард киловатт соатга 
етган. Келгуси йилларда яна 20 
гигаваттлик қувватларни ишга ту-
шириш мўлжалланган. Етти мил-
лиард доллар хусусий сармоя 
эвазига 9 гигаватт қувват яратиш 
режалаштирилган.

Жадал ривожланаётган иқти-
содиётимиз ва аҳолининг ўсиб бо-
раётган талабини қондириш учун 
электр ишлаб чиқариш ҳажмини 
камида 120 миллиард киловатт со-
атга етказиш мақсад қилинган. Янги 
қувватларни ишга тушириш ва тар-
моқларни тўлиқ модернизациялаш-
га 52 миллиард доллар инвестиция 
зарурлиги ҳисоб-китоб қилинган.

Бундай катта ҳажмдаги инвес-
тицияларни хусусий сектор ишти-
рокисиз шакллантириб бўлмайди. 
Соҳанинг хусусий инвесторлар 
учун жозибадорлигини ошириш 
учун эса, халқаро тажриба кўрсат-
ганидек, энг аввало, очиқ рақобат 
муҳитига эга энергетика бозорини 
яратиш керак.

Айни шу мақсадлар Ўзбекистон 
Республикаси Президентининг шу 
йил 28 сентябрдаги “Энергетика 
соҳасини ислоҳ қилишнинг навбат-
даги босқичини амалга ошириш  
чора-тадбирлари тўғрисида”ги фар-
монида белгиланган.

Унга кўра, 2026 йилга бориб, 
электр энергияси талаб ва таклиф 
асосида шаклланадиган эркин, 
улгуржи бозор ишга тушади. Шу 
билан бирга, норматив-ҳуқуқий ба-
зани шакллантириш, бозор инфра-
тузилмасини яратиш, энергетика 
тизимини энг қуйи бўғинига қадар 
рақамлаштириш, инсон омилисиз 
реал вақтда ишлайдиган ақлли 
бош қарув тизимини (SCADA) жо-
рий этиш зарур.

Кўплаб давлатларда бу ислоҳот-
лар учун 15 йил вақт кетган. Мам-
лакатимизда буни уч босқичда, 

2030 йилгача якунлаш режалашти-
рилган.

Шу боис, фармонга мувофиқ, 
Энергетика бозорини ривожланти-
риш ва тартибга солиш агентлиги 
тузилди ҳамда унга энергорегуля-
тор вазифаси юклатилди.

Тақдимотда энергетика вазири 
Ж.Мирзамаҳмудов фармонда бел-
гиланган чора-тадбирларни амал-
га ошириш муддатлари ва соҳада-
ги режалар ҳақида ахборот берди.

Давлатимиз раҳбари мутасад-
диларга республикани электр би-
лан таъминлаш концепциясини 
ишлаб чиқиш бўйича аниқ кўрсат-
малар берди. Бунда, эркин энер-
гетика бозорига ўтишнинг асосий 
шарти мамлакатимизда электр 
энергиясига бўлган талабни тўлиқ 
таъминлаш учун етарли генерация 
қувватларини яратиш экани алоҳи-
да кўрсатиб ўтилди.

Шунингдек, ягона электр савдоси 
платформасини яратиш ва 2024 йил 
якунига қадар уни синовдан ўтказиб, 
ишга тушириш вазифаси қўйилди.

Президентимиз энергетика бо-
зорини эркинлаштириш жараёни-
да электр энергиясини аҳолига 
респуб ликанинг барча ҳудудлари-
да 2035 йилга қадар бир хил нарх-
да сотилиши талабига ҳамда та-
рифларни белгилашда  ижтимоий 
ҳимоя принципига қатъий риоя 
этиш шартлигини таъкидлади.

Янги тизим самарали ишлаши 
учун учта йўналиш — кадрлар тай-
ёрлаш, тармоқнинг илм-фан билан 
узвийлигини таъминлаш ва рақам-
лаштиришга алоҳида эътибор 
қаратиш зарурлиги таъкидланди. 
Бундай комплекс ишлаш тартиби-
ни марказдан тортиб ҳудудларгача 
татбиқ этиш топширилди.

Шу боис, агентликка билимли 
мутахассис ва хорижий консуль-
тантлар ишга олинади. Ходимлар 
Испания, Хитой, Туркия ва Герма-
нияга малака оширишга юборила-
ди. Хорижий тажриба асосида юр-
тимизда ҳам муҳандис, диспетчер, 
SCADA оператори ва бошқа мута-
хассисларни тайёрлаш учун ўқув 
курслари ташкил қилинади.

Тақдимотда кўриб чиқилган ма-
салалар юзасидан соҳа масъулла-
рига қатор топшириқлар берилди.

ЎзА

Қашқадарё вилояти иқтисодиёти бар-
қарор ривожланиб, аҳолининг турмуш 
 шароити кундан-кунга яхшиланмоқда. Буни 
ҳар бир йўналишдаги натижалар мисолида 
ҳам кузатишимиз мумкин. 

Жумладан, жорий йилнинг биринчи ярим 
йиллиги якуни бўйича воҳада ялпи ҳудудий 
маҳсулот ҳажми 105 фоиз (26 триллион сўм), 
саноат ишлаб чиқариши 106 фоиз (14 трил-
лион сўм), қишлоқ хўжалиги 103 фоиз (13 
триллион сўм), қурилиш-пудрат ишлари 103 
фоиз (4 триллион сўм), хизмат кўрсатиш 113 
фоиз (9 триллион сўм) ўсди.

Маҳаллий бюджет даромадлари 2 трил-
лион 22 миллиард сўмни ташкил этиб, 
қўшимча 187 миллиард сўм жалб этилди. 

Ҳисобот даврида уч юз мингга яқин аҳоли, 
шундан 78 мингдан ортиқ ёшнинг бандлиги 
таъминланди. Албатта, бу натижалар ўз- 
ўзидан қўлга киритилгани йўқ. Ислоҳотлар-
га кенг йўл очилиши, тадбиркорлик, ижти-
моий-иқтисодий ривожланиш самараси бу. 

Давлатимиз раҳбарининг бу галги 
ташрифи ҳам меҳнаткаш, мард ва тан-
ти, забардаст воҳаликлар учун қувончли 
воқеаларга бой бўлди. Қатор имкониятлар 
эшиги очилиб, янги босқич сари дадил қа-
дам ташланди. 4-саҳифамизда ўз соҳаси-
нинг етакчи ва фидойилари, ишбилармон 
тадбиркорлар ҳамда ташаббускорларнинг 
ташрифга оид фикр-мулоҳазалари, таассу-
ротлари билан танишасиз.

Давоми 2-бетда Давоми 5-бетда

Олий таълим

БУГУН ТАЛАБАНИ АУДИТОРИЯДА 
ШУНЧАКИ УШЛАБ ¤ТИРОЛМАЙСИЗ...
Уни МУТАхАссислиККА ҚизиҚТиРиШ УчУн 

БОШҚАчА йЎл ТУТиШ КЕРАК
Фан-техника глобаллашуви мамлакатимизда драйвер 
соҳалар, жумладан, саноат, қишлоқ хўжалиги, ветеринария ва 
чорвачиликни тубдан такомиллаштиришни талаб этмоқда. 
Ҳозир ишлаб чиқаришдаги деярли барча соҳа шунчаки олий 
маълумотлиларни эмас, балки интеллекти ривожланган, 
ижодий қобилиятга эга, мустақил фикрлайдиган, меҳнат 
бозори рақобатини енгиб ўтадиган ёш мутахассисларни жалб 
қила бошлади. Ёшларга таълим-тарбия бериш, мутахассислик 
сирларини ўргатиш билан бирга эгаллаган билим ва кўникмасини 
бевосита ишлаб чиқариш корхоналари билан боғлашдек мураккаб 
вазифаларни ҳал этиш бугун ОТМлар олдида турган долзарб 
масалалардан бирига айланиб улгурди.

нуқтаи назар

“Яшил” тара¯¯иёт 
йªлидаги лОйи²алар

Минглаб чақирим ўлкаларга чўзилган қадимий Буюк ипак йўли 
асрлар мобайнида тинчлик ва ҳамкорлик бир-бирини ўрганиш, 
ўзаро мулоқот макони бўлиб, халқлар фаровонлигига хизмат қилиб 
келган. Бу йўл бутун инсоният тамаддунининг бебаҳо бойлигига 
айлангани билан аҳамиятлидир. хитой томонидан илгари сурилган 
“Бир макон, бир йўл” лойиҳаси “Буюк ипак йўли”нинг аҳамиятини, 
қадрини оширишга қаратилиб,  давлатлар ўртасида сиёсий 
мулоқотни фаоллаштириш, коммуникацияларни бирлаштиришга 
кўмаклашиш, савдо алоқаларини либераллаштириш, капитал 
ҳаракатини таъминлашга хизмат қилаётганини таъкидлаш жоиз. 

Ўтган йиллар давомида ўнлаб 
давлатлар умумий мақсад йўлида 
бирлашди, “Макон ва йўл” ташаб-
бусларининг географик қамрови 
 Евроосиёдан Африка ва Лотин Аме-
рикасигача бўлган маконни ўз ичига 

олади. 140 дан зиёд мамлакат ва  
30 та халқаро ташкилот “Бир макон, 
бир йўл” доирасида ҳамкорлик тўғри-
сидаги ҳужжатларни имзолаган. 

Бошланиши 1-бетда

иЖтимОий ҳаётБиз ва дунё

Ҳоким ёрдамчиси, ёшлар етакчи-
си ва МФЙ кенгаши аъзолари билан 
ҳамкорликда фаолиятини хонадонбай 
ишлашдан бошлаган Сайёранинг ён 
дафтарида 1261 аёл-қиз, уларнинг 
турмуш тарзларига оид ечимини кута-
ётган муаммолар юзасидан аниқ маъ-
лумотлар шаклланди. Аввало, муайян 
сабаблар билан уйида ўтириб қолган, 
лекин ишлаш истагида бўлган аёллар 
бандлигини таъминлаш мақсадида 
улар билан алоҳида суҳбатлар ўтказ-
ди. Маҳалладаги ҳоким ёрдамчиси 
Муқаддас Бекназарова билан ҳамкор-
ликда ишсиз хотин-қизларнинг тадбир-
корлик қилиши учун имтиёзли кредит 
олишига кўмаклашилди. 

— 18 аёл-қизнинг турли йўналиш-
ларда тадбиркорлик билан шуғул-
ланиш бўйича бизнес ғоялари тўлиқ 
ўрганилиб, имтиёзли кредитлар олиб 
берилди. Бундан ташқари, ишсиз 11 
аёл жамоат ишларига жалб этилди, —  
дейди “Фаровон” МФЙ хотин-қизлар 
фаоли Сайёра Қорабоева. — Шунинг-
дек, 2023 йилда 4-босқич “Аёллар даф-
тари”га 71 хотин-қиз киритилди. Жид-
дий ўрганишлар натижасида 18 нафар 
эҳтиёжманд хотин-қизнинг банд лиги 
таъминланди. Ҳоким ёрдамчиси билан 
доимий ҳамкорлик натижасида ишсиз, 
эҳтиёжманд 3 аёлга субсидия асосида 
иссиқхона қуриб берилди.

Сайёра Қорабоева халқ орасига 
кириб боргани сари оилалар муҳити 
соғлом, аёл-қизлар кўнгли хотиржам-
лиги, уларнинг ижтимоий фаоллигини 
ошириш бугунги давр талаби эканини 
чуқур англаб бораверади.

Маҳалладаги ногиронлиги бўлган 
ва боқувчисини йўқотган аёллар ҳо-
лидан хабар олиш, улар ҳаётига оид 
муаммоларни биринчи галда ҳал этиш 
Сайёра Қорабоева фаолиятидаги 
дои мий долзарб масалалар сирасига 
киради. Уларнинг уй-жойларини таъ-
мирлаб бериш, ижтимоий ёрдам кўр-
сатиш, фарзандлари таълим-тарбияси 

Жорий йил учинчи марта “Бир ма-
кон, бир йўл” халқаро ҳамкорлик фо-
руми ўтказилди. 20 дан зиёд тематик 
платформага асос солинган лойиҳа 
доирасида ривожланаётган давлат-
ларда уч мингта лойиҳа ишга туши-
рилгани, уларга деярли бир триллион 
доллар сармоя киритилгани ташаббус-
нинг мафкуравий қарама-қаршилик-
лардан холилигидан далолат беради. 
Ташаббус ҳам амалий лойиҳалар, ҳам 
институционал тузилмалар билан бой-
иб бормоқда. Қўшма маслаҳатлашув-
лар, биргаликда олиб борилаётган қу-
рилишлар, аҳолининг фаровонлиги ва 
барқарор ўсиш, очиқ ва ҳалол ривож-
ланишни мўлжаллаган ҳолда юксак 
марраларни эгаллаш тамойилига ай-
ланди. 

Мисолларга мурожаат қиладиган 
бўлсак, “Бир макон, бир йўл” доира-
сидаги лойиҳаларни қўллаб-қувват-
лаш мақсадида Хитой Эксимбанки ва 
Тараққиёт банки 350 миллиард юан 
миқдорида, Ипак йўли фонди 80 мил-
лиард юангагача кредит линияларини 
очмоқда. Бу галги форум доирасида 

ўтказилган Бош ижрочи директорлар 
конференциясида 972 миллиард АҚШ 
долларига тенг шартномалар имзо-
ланди. Хитой одамлар ҳаётини яхши-
лаш мақсадида яна 1000 та лойиҳани 
амалга оширмоқчи.

Қолаверса, Хитой ўз ташаббуси 
доирасида Европага ўнлаб миллиард 
доллар сармоя киритди. Грециянинг 
 Пирей порти ташаббус доирасида энг 
кўп сармоя киритган ҳудудлардан са-
налади. Маблағлар Греция иқтисодиё-
тини кўтарди. 2013 йилдан буён порт 
билан ишлайдиган контейнерлар сони 
беш баробар ортган. Европа Итти-
фоқининг ўндан ортиқ давлати ташаб-
бусга аъзо. Пекин Ғарбий Болқон ва 
Шарқий Европада кўплаб лойиҳалар-
ни, жумладан, Хитойни Европа билан 
боғловчи темир йўлларни ҳам мо-
лиялаштирган. Венгрия 2022 йилда 
Хитой инвестициясини энг кўп жалб 
қилган давлат бўлди. Бу ерда янги 
магистраллар қурилди. Будапештдан 
Сербия пойтахти Белградгача темир 
йўл линия си ётқизилмоқда.

Пекиндаги форумда қатнашган 
давлатимиз раҳбари таъкидлагани-
дек, жаҳондаги етакчи давлатлар 
ўртасидаги ўзаро ишонч инқирози 
туфайли вужудга келган ҳозирги гео-

сиёсий беқарорлик шароитида ушбу 
дастурнинг ўрни ва аҳамияти беқиёс. 
Икки мамлакат ҳамкорлиги ҳақида сўз 
кетганда, иқлим масалалари дои мий 
эътиборда бўлиб келаётганини таъ-
кидлаш ўринли. Чунки Ўзбекистон ва 
бутун Марказий Осиё жаҳондаги иқ-
лим ўзгариши оқибатларидан энг кўп 
зарар кўраётган минтақалардан би-
ридир. Хитойнинг “Яшил ипак йўли” 
ташаббуси иқлимни яхшилашга қара-
тилган бўлиб, умумий “яшил” келажак 
кун тартибини шакллантиради. Яъни 
бизнинг мамлакатимизга ҳам фойдаси 
бор. Ушбу ғоя Хитой Халқ Республика-
си Раиси Си Цзиньпин томонидан илк 
бор 2016 йилда айнан бизнинг мам-
лакатимизда эълон қилингани ҳамма-
мизга яхши маълум. Ҳозирги вақтда 
минтақамиз мамлакатлари глобал 
исиш, экологик мувозанат бузилиши-
нинг аномал об-ҳаво шароитлари, 
тез-тез юз бераётган қурғоқчилик ва 
чанг бўронлари, ерларнинг деграда-
цияга учраши ва чўлланиши, биохил-
ма-хилликнинг йўқолиши каби жиддий 
таҳдидлардан азият чекаётгани айни 
ҳақиқат. Ҳатто Марказий Осиёда ўр-
тача ҳаво ҳароратининг ошиб бориши 
дунёдаги умумий кўрсаткичлардан 
икки марта юқори.

Президентимиз  
ўз нутқида айтиб 
ўтганидек, 2024 йил 
Марказий Осиёда “яшил” 
тараққиёт соҳасидаги 
мақсадларга эришиш 
йўлида фикр алмашиш 
ва саъй-ҳаракатларни 
бирлаштириш учун 
самарқанд халқаро 
иқлим форумини ўтказиш 
режалаштирилган. 
Бунда албатта, хитой 
каби стратегик 
шерикларимизнинг 
иштироки муҳим аҳамият 
касб этади.

Шунингдек, Ўзбекистон Чин ўлка-
сининг “Яшил ипак йўли” доирасида 
кенг кўламли халқаро ҳамкорликни 
ривожлантиришдан манфаатдор. Ана 
шу мақсадлардан келиб чиқиб, давла-
тимиз раҳбари жуда долзарб ва асос-
ли таклифларни илгари сурди. Энг 
аввало, “Марказий Осиёнинг “яшил” 
кун тартиби” ва “Яшил ипак йўли” кон-
цептуал ташаббусларини ўзаро боғлиқ 
ҳолда амалга ошириш таклиф этил-
ди. Бунда иқтисодиёт тармоқларини 
“яшил” тараққиёт талаблари асоси-
да трансформация қилиш ва рақам-
лаштириш, транспорт ва энергетика 
тармоқларида барқарор инфратузил-
мани яратиш, “яшил” саноат қувват-
ларини ишга тушириш, камбағалликни 
қисқартириш ва “ақлли” қишлоқ хўжа-
лигини ривожлантириш талаб этилади.

“Яшил” ишлаб чиқариш занжирлари 
ва инновацияларни ривожлантириш 
соҳасида амалий ҳамкорликни кенгай-
тириш ҳам долзарб. Бу борада Хитой 
компаниялари тажрибаси жуда катта. 
Президентимиз Хитойнинг етакчи ком-
паниялари билан биргаликда ва бош-
қа хорижий ҳамкорларни жалб этган 
ҳолда, “яшил технологиялар”ни кенг 
жорий қилиш асосида саноат соҳаси-
да ва муҳим ижтимоий аҳамиятга эга 
бўлган дастурларни амалга ошириш 
учун Оролбўйи минтақасида Махсус 

намунали технологик парк ташкил 
этилишини билдирди. Бу мақсадлар 
Орол фожиасини юмшатишда муҳим 
роль ўйнайди. Демакки, “Макон ва йўл” 
дастурининг “яшил” инвестициялар 
тамойиллари” борасидаги ташаббу-
си биз учун ҳам фойдали. Қолаверса, 
давлатимиз раҳбари Ўзбекистонда 
“Яшил” молиялаштириш” жамғармаси-
ни таъсис этишни таклиф қилди. Унинг 
аҳамияти шундаки, жамғарма кам 
углеродли иқтисодиёт ва “тоза” техно-
логияларни ривожлантириш, шунинг-
дек, минтақа мамлакатларида юқори 
экологик стандартларни жорий этиш 
учун молиявий ресурсларни сафарбар 
қилишнинг таъсирчан воситасига ай-
ланади.

Шу ўринда Президентимиз таъкид-
лаган яна бир масалага тўхталмоқчи-
ман. Жамиятда табиий ресурслар ва 
атроф-муҳитга нисбатан эҳтиёткор-
лик билан муносабатда бўлиш бўйича 
анъанавий қадриятларни, маданият-
ни қарор топтирмасдан туриб, “яшил” 
тараққиётни таъминлаб бўлмайди. 
Табиатга нисбатан беписандлик, 
адолатсизлик, эътиборсизлик сизу 
бизни бугунги оғир экологик аҳволга 
олиб келди. “Бир макон, бир йўл” та-
шаббуси доирасида “яшил” мадани-
ятни ривожлантириш бўйича Глобал 
дастурни ишга туширишни ва унда 
этно-экологик фестиваллар, форум-
лар, мамлакатларимиздаги таниқли 
жамоат арбоблари, фан, бизнес ва 
маданият намояндалари иштирокида 
тақдимотлар ва тадбирлар ўтказиш-
ни назарда тутиш таклиф этилгани 
ҳам бежиз эмас. Негаки, экологик ма-
даниятни тарғиботсиз шакллантириб 
бўлмайди. 

Хитой билан Ўзбекистон ўртаси-
даги алоқалар изчил ривожланиб 
бормоқда. Давлатимиз раҳбарининг 
Хитойга ташрифи доирасида Хитой 
Халқ Республикаси Раиси Си Цзинпин 
билан учрашуви чоғида мамлакатлар 
ўртасидаги эришилган келишувлар 
изчил бажарилаётгани, кўп қиррали 
муносабатларни янада чуқурлашти-
ришга қаратилган асосий масалалар 

борасида томонлар бир-бирини қўл-
лаб-қувватлаётгани алоҳида мамну-
ният билан таъкидланди. 

Жумладан, таълим, фан ва мада-
ният соҳаларидаги ҳамкорлик ҳам 
ўз самарасини бераётгани борасида 
тўхталиниб, ёшлар орасида хитой ти-
лини ўрганишга қизиқиш ортиб бораёт-
гани мамнуният билан қайд этилгани 
алоҳида аҳамият касб этади.

Ўзбекистон давлат жаҳон тилла-
ри университетида 1990 йилдан буён 
хитой тили ўргатилиб келинмоқда. 
Ҳозирги кунда 800 га яқин талаба хи-
той тилини асосий ва иккинчи тил си-
фатида ўрганмоқда. Уларга 13 нафар 
маҳаллий ва 12 нафар хитойлик мута-
хассис дарс беради.

Талабаларнинг тил малакасини 
ошириш ҳамда Хитой маданияти ва 
урф-одатлари билан яқиндан таниши-
шини таъминлаш мақсадида Хитой 
ҳукумати ҳамда ҳамкор олийгоҳлар 
гранти асосида 52 талабамиз 1 йил 
муддатга ушбу мамлакатга юборилган. 
Ўз навбатида, 40 нафар хитойлик та-
лаба магистратура мутахассисликла-
ри ва бакалавриат таълим йўналишла-
ри бўйича Ўзбекистон давлат жаҳон 
тиллари университетида таҳсил ол-
моқда. Олийгоҳ Хитойнинг Пекин чет 
тиллар университети, Чангчун миллий 
университети, Конфуций институти, 
Шарқий Лиаодонг университети, Лан-
жоу университети, Шанхай чет тиллар 
университети, Нанкин политехника 
университетлари билан ҳамкорлик қи-
либ келади.

“Бир макон, бир йўл” учинчи хал-
қаро форуми мамлакатлар ўртасида-
ги алоқаларни янада мустаҳкамлаб, 
бу борадаги янги босқични бошлаб 
беради. Ўзбекистон раҳбарининг 
ушбу форумдаги иштироки эса мам-
лакатимиз халқаро ҳамкорликка кат-
та аҳамият бераётгани ва глобал 
иқтисодий мулоқотга салмоқли ҳисса 
қўшиш ниятида эканидан далолат-
дир. Давлатимиз раҳбари томонидан 
эълон қилинган ташаббуслар миллий 
ва минтақавий ривожланишимиз учун 
жуда муҳимдир.

нуқтаи назар

“Яшил” тара¯¯иёт йªлидаги лОйи²алар

Илҳомжон ТЎХТАСИНОВ,
педагогика фанлари 
доктори, профессор

 борасидаги муаммоларни ҳал этишда 
маҳалла масъуллари билан яқин кў-
макдош. Ана шундай аёл-қизларнинг 
яшаш шароитларини яхшилаш мақса-
дида уй-жойлари таъмирлаб берил-
ди. Ижара уйларда яшовчи 3 нафар 
хотин-қизнинг ижара тўловлари учун 
компенсация ажратилди.

Сайёранинг иш кунлари маҳалла-
дошлари ҳаётига янада файз, осо-
йишталик бахш этишга қаратилган 
эл-юрт манфаати йўлидаги хайрли 
ташвишлар билан ўтади. У хонадонма- 
хонадон юриб, аёл-қизлар билан 
мулоқот қилишдан, муаммоларини 
ўрганишдан, ҳаётида енгилликлар яра-
тишга интилишдан асло чарчамайди. 
Ён дафтаридаги саҳифалар эса бири 
биридан хайрли ишлар тўғрисидаги 
қайдлар билан тўлиб бораверади.

 Ҳунаридан ризқ 
топаётган аёл

Амударё туманидаги “Олмазор” 
маҳалла фуқаролар йиғини “яшил” 

тоифадаги обод ва файзли гўша-
лардан. МФЙ масъуллари ҳудуддаги 
хонадонларда тез-тез бўлиб, ишсиз, 
ишлашга эҳтиёжи бор фуқаролар 
бандлигини таъминлашга, уларга му-
носиб турмуш шароитлари яратишга 
ҳаракат қилишади. Айниқса, манзил-
ли қўллаб-қувватлаш дафтарларига 
кирилган ёшлар, аёлларнинг ҳоли-
дан хабар олиниб, имкон қадар қўл-
лаб-қувватланмоқда.

“Аёллар дафтари”нинг 6-тоифа-
сига рўйхатга олинган Шаҳло Бекму-
родова 5 фарзанднинг онаси. У узоқ 
йиллар фарзандлари тарбияси билан 
шуғулланди. Турмуш ўртоғи Рустам 
Ўтабоев ишлаб, оиласини таъминлаб 
қўйишга ҳаракат қилаётган бўлса-да, 
Шаҳло бекор ўтиришни ўзига эп кўр-
мади.

Мамлакатимизда аёл-қизларни 
қўллаб-қувватлаш, уларнинг ҳеч 
кимдан кам бўлмай меҳнат қилиши, 
иқтидорини намоён этишига шароит 
яратиш йўлидаги ишлар унга далда 
бўлди. Ишлаш истагини, лекин фар-
зандларини қаровсиз қолдириб кета 
олмаслигини маҳалла фуқаролар 
йиғини масъулларига бориб айтди. 
Уларнинг маслаҳатига кўра, тикув-
чиликни бошлаб, ўзини ўзи банд 
қилди.

— Болалигимда бувим менга дўппи, 
кийимлар тикишни ўргатган, ҳар бир 
қизнинг қўлида ҳунари бўлса, ҳаётда 
қийналмайди, дея кўп насиҳат қилар-
ди, — дейди Шаҳло Бекмуродова. — 
Шу тариқа йиллар ўтиб, чевар бўлдим. 
Дастлаб Манғитдаги, кейинчалик Тош-
кентдаги тикув цехларида ишладим.

Шаҳло Бекмуродованинг буви-
сидан ўрганган бу ҳунари ҳаётида 
жуда асқотади. Ҳозир ҳам оиласи-
да, фарзандларига кўз-қулоқ бўлиб 
тиккан кийимлари мижозларга ман-
зур бўлмоқда. У буюртма асосида 
турли хилдаги аёллар, эркаклар ва 
болалар кийимларини тикишдан 
ташқари, маҳсулотини бозорга ҳам 
чиқаради.

— Ота-боболаримиз “Ҳунар — ҳу-
нардан ризқинг унар”, деб бежиз айт-
маган. Қолаверса, нечта ҳунаринг 
бўлса-да, кўплик қилмайди одамга, —  
дейди Шаҳло Бекмуродова. — Шу би-
лан бирга, 5,5 миллион сўм имтиёзли 
кредитга пишириқлар пиширадиган 
ускуна сотиб олдим ва бу борада ҳам 
анча маҳоратга эга бўлдим. 

Тиниб-тинчимас аёл яқинда тад-
биркорлик асослари бўйича курсда 
ўқиб, махсус сертификат олди ва 
фаолиятини кенгайтириш, тадбиркор 
сифатида тикув цехи очиш ниятида-
лигини айтди.

Матлуба ёрдамга кўз 
тикиб ўтиришни ўзига эп 

кўрмади
Матлуба Тўлиева Амударё тумани-

даги “Беруний” МФЙда яшайди. Тур-
муш ўртоғи мавсумий ишларда ишлаб, 
рўзғор юкини бир ўзи тортиб келаёт-
гани боис, унга кўмакдош бўлишга ин-
тилди. “Аёллар дафтари”га киритилган 
Матлубага маҳалла масъуллари ти-
кувчилик фаолиятини йўлга қўйишга 
кўмак берди.

Матлуба давлатнинг ёрдамига кўз 
тикиб ўтиришни ўзига эп кўрмай, ишга 
киришди. Ҳадемай унинг ўзгача ихлос, 
маҳорат билан тиккан кийимларига 
мижозлар ҳам кўпайди.

Матлуба Тўлиева бор маҳоратини 
буюртмани хушбичим, чиройли қилиб 
бажаришга сарфлайди, тиккан кийи-
ми одамларга манзур бўлаётганидан 
қувонади. У доимий даромадга эга 
бўлиб, меҳнатлари самарасидан “Аёл-
лар дафтари”дан чиқарилди.

Атрофимизда боқимандаликни 
ўзига раво кўрмайдиган хотин-қизлар 
сафи кун сайин кўпайиб бораётгани 
яхшилик, фаровонлик аломатидир.

Минажатдин 
ҚУТЛИМУРАТОВ,

“Янги Ўзбекистон” мухбири 

МА¥АЛЛАЛАРдА ШУНдАЙ АёЛЛАР БОР
сайёра Қорабоева 2019 йилда Амударё туманидаги “Фаровон” 
маҳалла фуқаролар йиғинида хотин-қизлар фаоли сифатида иш 
бошлагунга қадар 31-мактабда ўқувчиларга она тили ва адабиёт 
фанидан сабоқ бериб келарди. низомий номидаги Тошкент 
давлат педагогика институти ўзбек филологияси факультетини 
тамомлаган сайёра учун ўқувчи-ёшлар, ҳамкасблари, ота-
оналар билан ишлаш ҳаётий тажриба мактаби бўлди. Шунданми, 
Фаровон маҳалласи хотин-қизлар фаоли сифатида иш 
бошлаганида аҳоли билан мулоқот борасида асло қийналмади, 
устоз сифатидаги кўп йиллик тажриба маҳалла аҳли билан тил 
топишиб кетишида муҳим омил бўлди.

Тадбирда “2023 йил дунёда 
озиқ-овқат хавфсизлиги ва озиқла-
ниш ҳолати тўғрисида”ги ҳисобот 
иштирокчилар эътиборига ҳавола 
қилинди. Ҳисоботда очарчиликка 
барҳам бериш, озиқ-овқат хавф-
сизлигини таъминлаш ва озиқла-
нишни яхшилаш мақсадларига 
эришишдаги муаммолар ҳамда 
юзага келаётган тенденциялар 
чуқур таҳлил қилинган.

Сессиянинг умумий йиғилиши-
да Ўзбекистон вакили сўзга чиқиб, 
мамлакатда амалга оширилаётган 
туб ислоҳотлар натижасида сўнгги 
олти йилда камбағаллик икки ба-
робарга қисқарганини таъкидлади. 
Тақдим этилган ҳисоботда Ўзбе-
кистоннинг озиқ-овқат хавфсизли-
ги даражаси, ёш болаларда ўсиш 
суръати ва вазн йўқотиш каби кўр-
саткичлар яхшилангани акс этгани 
таъкидланди.

Ўзбекистон вакили, шунингдек, 
жорий йил сентябрда қабул қи-
линган “Ўзбекистон — 2030” стра-
тегиясининг  мазмун-моҳияти  ва  
аҳамияти  билан  иштирокчиларни 
таништирди. Қайд этилганидек, 
2030 йилга қадар мамлакатимизда 
камбағалликни 7 фоизга тушириш 
режалаштирилган. Янги стратегия-
да қишлоқ хўжалигида ҳосилдор-
лик ва рентабеллик даражасини 
ошириш учун соҳага жами 15 мил-

лиард доллар инвестиция жалб қи-
линиши белгиланган. Шунингдек, 
иқлим ўзгариши, биохилма-хиллик, 
экологик вазият, хусусан, Орол 
денгизи қуриши натижасида юза-
га келган муаммоларнинг салбий 
таъсирини юмшатиш бўйича қатъ-
ий чоралар белгиланганига урғу 
берилди.

Бутунжаҳон озиқ-овқат 
хавфсизлиги қўмитаси 
йиғилишида, шунингдек, 
гендер тенглиги, хотин-
қизлар ҳуқуқларини 
таъминлаш ва ёшларни 
қишлоқ хўжалигига жалб 
қилиш бўйича тавсиялар 
ишлаб чиқилиши 
назарда тутилган.

Бутунжаҳон озиқ-овқат хавфсиз-
лиги қўмитасининг вазифаси дунёда 
озиқ-овқат хавфсизлиги ҳолати 
бўйича даврий ҳисобот тайёрлаш, 
глобал аҳамиятга эга стратегия 
ва бошқарув қоидаларини ишлаб 
чиқишдан иборат. Қўмита томо-
нидан қабул қилинган ҳужжатлар 
юқори нуфузга эга бўлиб, унинг ҳи-
соботлари ФАО Конференцияси ва 
БМТ Бош Ассамблеяси томонидан 
баҳоланади.

“Дунё” АА
Рим

БУТУНЖА²ОН ОЗИ¯-ОВ¯АТ 
ХАВФСИЗЛИГИ ¯ªМИТАСИ ЙИ¡ИЛИШИДА 
“ªЗБЕКИСТОН – 2030” СТРАТЕГИЯСИ 

ТА¯ДИМ ЭТИЛДИ
БМТ Озиқ-овқат ва қишлоқ хўжалиги ташкилотининг 
(ФАО) Римдаги қароргоҳида Бутунжаҳон озиқ-овқат 
хавфсизлиги қўмитасининг 51-сессияси бўлиб ўтмоқда.

Лекин фақатгина иш ўрни яратишнинг 
ўзигина муаммони тўлиқ ҳал этмайди. 
Ишсизларга муносиб меҳнат қилиши 
учун касб ўргатиш масаласи ҳам ғоят 
муҳимдир. 

Хитойликларда шундай мазмундаги 
ҳикмат бор: “Камбағални бой қилмоқчи 
бўлсанг, унга балиқ берма, аксинча, қар-
моқ совға қилиб, балиқ тутишни ўргат. 
Қолганини ўзи уддалайди”.

Мамлакатимизда ишсиз, ижтимоий 
ҳимояга муҳтож фуқароларга касб ўрга-
тиш масаласига давлат сиёсати дара-
жасида эътибор қаратилаётганинг боиси 
ҳам шунда.

Президентимиз раислигида жорий 
йил 15 май куни камбағалликни қисқар-
тириш ва аҳоли бандлигини таъмин-
лашда янги босқичга ўтиш масалалари 
бўйича ўтказилган видеоселектор йиғи-
лишида соҳада эришилган натижалар 
ҳамда камчиликлар очиқ айтиб ўтилди.

Йиғилишда туманлар 5 та тоифага 
ажратилиб, ҳар бирига шароитига қараб 
енгилликлар берилгани, ҳар йили оила-
вий тадбиркорлик учун 13 триллион сўм 
кредит ва 1,5 триллион сўм субсидия 
ажратилаётгани, натижада ўтган йили 1 
миллион, 2023 йилнинг биринчи чора-
гида 210 минг аҳоли камбағалликдан 
чиқарилгани, шунингдек, “Темир 
дафтар”, “Аёллар дафтари” ва 
“Ёшлар дафтари” ҳамда Ижти-
моий ҳимоя реестри орқали 
2 миллион 300 минг муҳтож 
оилалар, хотин-қизлар, ёлғиз 
кексалар ва ногиронлиги 
бўлган ватандошларимиз 
моддий ёрдам билан тўлиқ 
қамраб олингани қайд этил-
ди. Шунингдек, ҳар йили 
касб-ҳунарга ўқитишга 200 
миллиард сўм ажратилаёт-
гани, аммо бу маблағлар тад-
биркорлик субъектларининг 
мутахассисларга эҳтиёжи билан 
боғланмагани кўрсатиб ўтилди.

Президентимиз аҳоли бандлигини 
таъминлаш ва малакали мутахассис-
лар тайёрлаш самарадорлигини оши-
риш мақсадида тадбиркорликка янада 
кенг имкониятлар яратиш ва молиявий 
рағбатлар тақдим этиш зарурлигини 
қайд этиб, шу мақсадда 1 июндан бош-
лаб “20 минг тадбиркор — 500 минг 
малакали мутахассис” дастури амалга 
оширилишини айтган эди.

Маълумки, юртимизда аҳолини кам-
бағалликдан қутқаришда Хитой тажриба-
сидан фойдаланиб келинмоқда. Видео-
селектор давомида давлатимиз раҳбари 
мазкур тажрибани жорий этиш масаласи 
ҳақида ҳам гапириб, мутасаддиларга хи-
тойлик экспертлар билан бирга танлаб 
олинган 14 туманни камбағалликдан 
чиқариш учун комплекс ривожлантириш 
дастурини ишлаб чиқиш ҳамда ҳоким 
ёрдамчиларини ўқитиш, яхши натижага 
эришган камида 200 нафар салоҳиятли 
ҳоким ёрдамчисини Хитойга амалиёт 
ўташ учун юбориш вазифасини қўйган 
эди.

Камбағалликка қарши курашишда 
нега айнан Хитой тажрибаси танланди? 
Бу қандай тажриба? Мазкур тизим асо-
сида қандай ишлар амалга оширилди? 

— Хитой Халқ Республикасида кам-
бағалликни қисқартириш ислоҳотла-
ри 1970 йиллардан бошланган бўлиб, 
ишлаб чиқилган чора-тадбирлар ва 
дас турларда асосий эътибор қишлоқ 
хўжалигини ислоҳ қилиш, чегара ҳу-
дудларини ривожлантириш, соғлиқни 
сақлаш ва таълим сифатини яхшилаш, 
камбағаллик даражаси юқори бўлган 
жойларда кичик саноат зоналари ташкил 
этиш орқали аҳоли бандлигини таъмин-
лашга қаратилган, — дейди Камбағал-
ликни қисқартириш ва бандлик вазир-
лиги Ҳоким ёрдамчилари фаолиятини 
мувофиқлаштириш бошқармаси бўлим 
бош лиғи Музаффар Абдураҳимов. — 
Бунинг натижасида 2020 йилгача қарийб 
850 миллионга яқин аҳоли камбағаллик 
домидан чиқарилган ҳамда 2020 йили  

17 октябрда мамлакатда камбағаллик 
устидан ғалаба қозонилгани расман 
 эълон қилинган. 

Хитойда камбағалликни қисқарти-
ришда ўзига хос “Икки эҳтиёж”, “Уч ка-
фолат” тамойилига амал қилинган. 

“Икки эҳтиёж” тамойили деганда, 
мамлакатда яшовчи аҳолини икки муҳим 
омил — озиқ-овқат ва кийим-кечак билан 
таъминлаш тушунилади. Ушбу мақсадга 
эришиш Хитой ҳукуматига аҳолини қаш-
шоқликдан чиқариш имконини берди.

“Уч кафолат” эса ҳукумат томонидан 
аҳолининг учта асосий ижтимоий ҳимоя 
йўналишини кафолатлаш принципидир. 
Булар: аҳолига мажбурий ва юқори си-
фатдаги ўрта таълим, тиббий хизматлар-
дан фойдаланиш имкониятини яратиш 
ҳамда камбағалларни барча стандарт-
ларга мувофиқ бошпана билан таъмин-
лаш.

Ушбу оммавий тадбирлар камбағал-
лар сонини кескин қисқартириш имконини 
берди. Шу билан бирга, давлат кейинча-
лик бошқа йўналишлар ва вазифаларни 
қўшимча равишда белгилаб олган. Қиш-
лоқ хўжалиги секторини ривожлантириш, 
тараққиётдан ортда қолаётган провинция 
ва ҳудудларни  саноатлаштириш, қиш-
лоқлар аҳамиятини тубдан ўзгартириш 
ва зарур шароитларни яратиш шулар 
жумласига киради.

Мамлакатдаги камбағаллар қатлами-
нинг аксарияти қишлоқларда яшашини 
инобатга олган ҳолда, унинг даража-
сини камайтириш бўйича стратегия ва 
 лойиҳалар ишлаб чиқиш жараёнида 
ҳукумат томонидан қишлоқларни қўл-
лаб-қувватлашга, уларни тубдан ўзгарти-
ришга катта урғу берилган. 

оилаларга 20 сотихдан 2 йил муддатга 
ижара шартномаси асосида ажратилган. 
Бу ерда уларни ўқитиб, экин экишдан 
тортиб, ҳосилни сотишгача бўлган жа-
раёнлар “Лидер тадбиркор” томонидан 
коо перация асосида бошқариб борил-
ган.

Шу ўринда савол туғилиши табиий: 
нега биз айнан ушбу тажрибани танла-
дик? Бу хусусида Хитойда тажриба ўрга-
ниб қайтган ангорлик ҳоким ёрдамчиси 
Ўткир Ўрозовнинг фикрлари қизиқ.

— Камбағалликни қисқартиришда 
Хитой тажрибасининг аҳамиятли жиҳа-
ти шундаки, унда аҳоли боқимандалик 
кайфиятига тушиб қолишининг олди-
ни олишга алоҳида эътибор қаратил-

ган. Меҳнатга лаёқатли фуқароларни 
касб-ҳунарга ўқитиш ва даромадли 

меҳнат қилишга ундаш орқали кам-
бағал оилалар турмуш даражаси 
яхшиланган, — дейди Ў.Ўрозов. 
— Шунингдек, ҳар бир ҳудудга 
камбағалликни қисқартириш 
бўйича вакиллар бирикти-
рилган ва оилаларнинг кам-
бағалликка тушиш сабаблари 
ўрганилиб, уларнинг муам-
моларини бартараф этиш ва 
камбағалликдан чиқариш бў-
йича индивидуал дастур тузил-

ган ҳамда унинг ижроси таъмин-
ланган. 

Бу мамлакат тажрибаси танла-
нишига сабаб сифатида эса 1978 

йилда камбағалликнинг энг оғир кўри-
ниши ҳисобланган қашшоқлик даража-
си аҳолининг 85 фоизини қамраб олган 
 Хитой бугун жаҳон иқтисодиётидаги улу-
ши юқори ва тез ривожланаётган қудрат-
ли давлатга айлангани билан изоҳлаш 
мумкин. 

Ҳозирда Хитой ва ривожланган бошқа 
мамлакатларда камбағалликни қисқар-
тириш, асосан, макроиқтисодий барқа-
рорлик ва иқтисодий ўсишни таъминлаш 
орқали аҳоли фаровонлигини оширишга 
эътибор қаратилмоқда.

Камбағалликни қисқартириш ва банд-
лик вазирлиги берган маълумотларга 
кўра, юртимизда Хитойнинг камбағал-
ликни қисқартириш бўйича тажрибалари 
асосида бир қатор ишлар амалга оши-
рилди.

Масалан, 2,3 миллион ночор оилани 
камбағалликдан чиқариш бўйича ҳо-
ким ёрдамчилари томонидан “Онлайн 
маҳалла” платформасида “индиви дуал 
дастур” ишлаб чиқилди ҳамда унинг 
ижросини таъминлаш бўйича ишлар 
олиб борилмоқда.

Бунда ҳоким ёрдамчилари томонидан 
2023 йил учун тасдиқланган “Йўл харита-
лари”га биноан, биринчидан, кўрилган 
чоралар натижасида 3,2 миллион фуқа-
ронинг даромадли меҳнат билан банд-
лиги таъминланди. Хусусан, уларнинг 
1,7 миллион нафари доимий иш ўринла-
рига (шу жумладан, 15 минг бўш вакант 
жойларга) жойлаштирилди, 1 миллиони 
ўзини ўзи банд қилди, 72 минг фуқаро 
якка тартибдаги тадбиркор сифатида иш 
бошлади, 88 минг нафари ҳақ тўланади-
ган жамоат ишларига жалб қилинди, 235 
минг кишининг ижара асосида ер ажра-
тиш ҳисобига бандлиги таъминланди.

Иккинчидан, “20 минг тадбиркор — 
500 минг малакали мутахассис” дасту-
ри доирасида 5,9 минг тадбиркор би-
лан манфаатли ҳамкорлик шартномаси 
тузилди ва улар томонидан реестрдаги 
313 минг киши бандлиги таъминланиши-
га асос бўлди.

Учинчидан, оилавий тадбиркорлик 
дастури доирасида ҳоким ёрдамчила-
ри тавсияномалари асосида 363 мингта 
лойиҳага 7,5 триллион сўмлик кредитлар 
ажратилди.

Бу кредитларнинг 70 фоиздан ортиқ 
қисми хизмат кўрсатиш ва ишлаб чиқа-
ришга йўналтирилгани аҳолининг тезда 
даромад топиш имкони янада ошишига 
ҳамда кредитларнинг ўз вақтида қайта-
рилишига олиб келмоқда.

Тўртинчидан, аҳолини тадбиркорлик-
ка жалб қилиш, уларга меҳнат қуроллари 
ва асбоб-ускуналари олиб бериш бўйича 
45,5 минг фуқарога 202,7 миллиард сўм-
лик субсидиялар ажратилди.

Бешинчидан, касб-ҳунар ва тадбир-
корлик кўникмаларига ўқишга 113 минг 
фуқаро йўналтирилиб, “Ишга марҳамат” 
мономарказлари ва бошқа нодавлат таъ-
лим муассасаларида ўқитилди.

Олтинчидан, ҳоким ёрдамчилари 
томонидан шакллантирилган 34 мингта 
(иш ўрни 155 минг) “маҳаллабай” микро-
лойиҳалардан 15 мингтаси (44 фоизи) 
ишга туширилиб, 57,5 мингта иш ўрни 
яратилди.

Еттинчидан, маҳаллаларда 67 минг 
юридик ва 73 мингта якка тартибдаги 
тадбиркорлик субъекти давлат рўйхати-
дан ўтказилди.

Саккизинчидан, 2022-2023 йиллар-
да ижара асосида ажратилган 623 минг 
лотдан иборат 165 минг гектар ердан 
самарали фойдаланиш ҳолати ҳоким 
ёрдамчилари томонидан хатловдан ўт-
казилмоқда.

Вазирлик мутасаддиларининг билди-
ришича, мазкур тажрибани жорий этиш 
жадал давом этади. Хусусан, Статистика 
агентлиги томонидан олиб борилган уй 
хўжаликлари кузатув натижасига кўра, 
мамлакатимизда камбағаллик даражаси 
2021 йилдаги 17 фоиздан 2022 йилда 
14,1 фоизгача пасайиши қайд этилди. 
Шунингдек, 2023 йил якунига қадар мам-
лакатда камбағаллик даражасини 12 
фоиз, 2030 йилга қадар 7 фоизга туши-
риш стратегик мақсад сифатида белги-
ланган.

Вазирлик томонидан халқаро экс-
пертлар ва хитойлик мутахассислар 
билан ҳамкорликда 2024-2030 йил-
ларга мўлжалланган камбағаллик-
ни қисқартириш стратегияси ишлаб 
чиқилмоқда.

Мазкур стратегия асосида давлат 
томонидан эҳтиёжманд аҳолини ҳар то-
монлама манзилли қўллаб-қувватлаш-
нинг бевосита ва билвосита чора-тад-
бирлари давом эттирилади. 

Олиб борилаётган ислоҳотлар нати-
жаси ён-атрофимизда ўз аксини топа-
ди. Одамлар ўзига берилаётган имко-
ниятдан фойдаланиб, тадбиркорлик 
қилмоқда, касб-ҳунарини ривожлантир-
моқда.

Биз эса, сўз исботи билан гўзал, де-
ган тамойилга амал қилиб, юртимизнинг 
турли ҳудудларида яшаб, мана шундай 
имкониятлардан фойдаланаётган, даро-
мад топаётган айрим оилалар фаолияти 
билан танишдик.

У ким эди?
Наргиз Эшдавлатова юртимизда тад-

биркорликни ривожлантиришда олиб бо-
рилаётган ислоҳотлардан унумли фой-

даланган ҳолда, ўз соҳасида самарали 
меҳнат қилиб, хотин-қизлар ўртасида 
намунали фаолият олиб бораётган иш-
билармон аёллардан.

У ўрта махсус маълумотга эга бўлса 
ҳам, уй бекаси бўлиб қолишни истамади. 

— Ичимда бир овоз ҳаракат қил, қў-
лингдан келади, деб турарди. Тўғри, 
бошида осон бўлмайди, бироқ ҳаракат 
қилганга бугун имкониятлар етарли, — 
дейди Н.Эшдавлатова. — Тадбиркор-
лик билан шуғулланиш ҳақида ўйлаб 
юрардим. Лекин маблағ ҳамда тажриба 
масалаларида имкониятимиз етмас эди. 
Бу бўйича ҳудудий раҳбарларимизга му-
рожаат қилганман. Уларнинг қўллаб-қув-
ватлови билан кўрпа-ёстиқ ишлаб чиқа-
риш цехи ташкил қилдик. 

Наргиз Эшдавлатова бугун 55 хо-
тин-қиз учун иш ўрни яратган. Улардан 
25 нафари “Темир дафтар”га киритилган 
эди. Келгусида замонавий каштачилик 
лойиҳаси бўйича юзлаб ишсиз, кам таъ-
минланган, оиласида ногиронлиги бор, 
боқувчисини йўқотганлар учун янги иш 
ўринлари яратишни режалаштирган.

Н.Эшдавлатова тадбиркорлик фао-
лияти билан бир қаторда кўрик-танлов-
лар ҳамда мусобақаларда ҳам фаол 
қатнашади. 2021 йили тадбиркорлар, ҳу-
нармандлар ҳамда фермерлар ўртасида 
“Ташаббус” кўрик-танловининг туман ва 
вилоят босқичида “Энг фаол тадбиркор 
аёл” номинацияси бўйича 1-ўринни қўлга 
киритган.

Шу йили “Энг намунали аёл иш бе-
рувчи” республика танловининг туман ва 
вилоят босқичида ҳам 1-ўринга муносиб 
кўрилди. Орадан кўп ўтмай Хотин-қиз-
лар тадбиркорлик маркази томонидан 
ўтказилган “Хотин-қизларнинг энг яхши 
стартап лойиҳаси” танловининг туман, 
вилоят босқичларида “Ишлаб чиқариш 

бўйича энг яхши стартап лойиҳа” номи-
нациясида 1-ўринни қўлга киритиб, рес-
публика босқичида иштирок этди. 

Унинг мақсадлари катта. Айтишича, 
саъй-ҳаракатлари орқали ўз маҳсулот-
ларини Осиё ва жаҳон бозорларига олиб 
чиқмоқчи.

Ойига 10-15 миллион сўм 
даромад

Фаёз Кенжабоев Фарғона вилояти 
Данғара туманида яшайди. Уч фарзанд-
ни вояга етказиш, ўқитиш, яхши кийин-
тириш учун маҳалладаги тадбиркорлар 
қўлида ишчи бўлиб ишлар, даромади 
баъзида етиб, баъзида етмай қоларди. 

— Оилада фақатгина ўзим ишлага-
ним учун молиявий томондан ҳар доим 
қийинчилик бўлган. Турмуш ўртоғим ҳам 
олий маълумотга эга эмас эди, — дейди 
Ф.Кенжабоев. — Маҳалламизга бирик-
тирилган ҳоким ёрдамчиси Дилдорахон 
Нуриддинова оилавий шароитимиздан 
хабар топиб, бизга ёрдам беришга ки-
ришди. У дастлаб қўлимдан нима иш ке-
лишини сўради. Пойабзал тикишни яхши 
билганим учун ҳоким ёрдамчиси бизга 
имтиёзли кредит асосида 20 миллион 
сўмлик тикиш машиналари олиб берди 
ҳамда уйимизда эркаклар оёқ кийимла-
рини тикишни бошладик. Биратўла ўзим, 
турмуш ўртоғим, ўғлим ва ён қўшнимиз 
ишли бўлдик. 

Фаёз ака бугун замонавий эркаклар 
пойабзаллари тикиб, маҳаллага ҳамда ту-
ман ва вилоят бозорларига сотмоқда. Си-
фатли ишлагани сабабли сотувчилар ора-
сидан ҳам анчагина мижозлар орттирган. 

Ўзининг айтишича, шу ишнинг орти-
дан ойига 10-15 миллион сўм атрофида 
даромад топади. 

Ф.Кенжабоев ҳам келажакда тад-
биркорлигини кенгайтириш ниятида. У 

маҳалласидагилар учун иш ўринлари 
яратиб, косибчиликни ривожлантиришни 
ўз олдига мақсад қилган. 

“Ўзимизга бўлган ишонч 
янада ортди”

Раҳбарнисо Ҳасанова 12 кишилик 
оила нинг бекаси. У олис Сўх туманида 
истиқомат қилади.

— Катта оилани боқиш осон эмас. 
Қайнона ва қайнотам нафақада. Турмуш 
ўртоғим ишсизлиги учун Россияга бориб 
ишлаб келар эди. Бироқ ҳар доим ҳам 
турмушимиз тўкис бўлмаган, — дейди 
Р.Ҳасанова. — Қайнотамнинг маслаҳати 
билан иссиқхона ташкил қилмоқчи бўл-
дик. Лекин масаланинг бир томони яна 
маблағга бориб тақалди. 

Балки бирор ёрдами тегиб қолар, деб 
маҳалламиздаги ҳоким ёрдамчиси Фар-
рухжон Шодиевга мурожаат қилдим. У 
киши узоқ чўзмай, ортиқча оворагарчи-
ликларсиз бизга иссиқхона қуриш учун 
30 миллион сўм имтиёзли кредит олишга 
ёрдам берди. Натижада, ўз хонадони-
мизда “Орзуйи Роҳатой” оилавий корхо-
насини ташкил этдик. Бугун иссиқхонада 
оиламиз билан меҳнат қилмоқдамиз. 

Р.Ҳасанованинг айтишича, иссиқхона-
дан унумли фойдаланиб, яхши меҳнат 
қилинса, ойига 10 миллион сўмгача да-
ромад топиш мумкин экан.

Улар келажакда бу фаолиятини кен-
гайтириб, янада даромадли экин турла-
рини етиштиришни мақсад қилган.

Мамлакатимизда шундай юртдошла-
римиз каби имтиёзлардан фойдаланиб, 
тадбиркорликни йўлга қўяётган, оилавий 
даромад топаётган минглаб оилалар 
бор. Бу халқимизнинг моддий томондан 
ҳам бойиб бораётганининг амалий ифо-
дасидир.

Жамиятимизнинг янги қиёфаси

“ИККИ ЭҲТИЁЖ” ВА 
“УЧ КАФОЛАТ” ТАМОЙИЛИ

ишсизликни камайтириш ва 
камба¢алликни ¿ис¿артириш билан ¿ºр олади

Жонибек АЛИЖОНОВ,
“Янги Ўзбекистон” мухбири

Шу билан бирга, Хитойда камбағал 
оилаларни қўллаб-қувватлаш бўйича 
қуйидаги воситалардан фойдаланилган:

— қишлоқлардаги қашшоқ фуқаро-
ларга тегишли ерлардан фойдаланиш 
учун гектарига йилига 3000-4500 юан 
субсидия тақдим этилган. Агар ушбу ер 
майдонида иссиқхона қурилган бўлса, 
ҳар 1 гектар майдон учун қўшимча ра-
вишда бир марталик 3500 юан субсидия 
(минтақага ва иссиқхона турларига қараб 
фарқ қилган) ажратилган;

— ижарага олинган ерларни иккилам-
чи ижарага бериб, даромад олиш имкони 
яратилган;

— камбағал оилалар учун “5-3-0” дас-
тури асосида микрокредит, яъни 50 минг 
юан (ҳозирда 7000 АҚШ доллари), 3 йил-
га, фоизсиз, кафолатсиз ва молиявий 
 чегирмасиз тақдим этилган;

— давлат томонидан ташкил этил-
ган иссиқхона плантациялари камбағал 

Давлатимиз раҳбари шу куни таълим ДаргоҳимизДа 
бўлиб, биринчи навбатДа, аҳволимизни сўраДи. 
мактаб фаолияти, болаларнинг таълим олиши 
билан қизиқДи. синфларга кириб, ўқувчи ва 
ўқитувчилар билан гаплашДи. 

—  Турмуш ўртоғим ўқитувчи. Икки фарзандимиз бор. Кўп қа-
ватли уйда яшаймиз. Бир оз олдин маҳалламизга Президентимиз 
келишини эшитгандик. Уйимизда меҳмон бўлишини фақат орзу 
қилгандик, холос. Яхши ният қилган эканмиз, амалга ошди.

Рости, кутганимиздан ҳам ажойиб, самимий суҳбат бўлди. Бо-
шида бир оз ҳаяжонланиш бор эди. Лекин биз билан оталарча 
мулоқоти сабаб барчаси оддий кечди. Энг аввало, турмушимиз, 
иш фаолиятимиз, ҳол-аҳволимизни сўрагани кўнглимизни янада 
яқинлаштирди. Фарзандларим ҳам бобосини кўргандек эркаланиб, 
яқин олишди. 

Дастурхон атрофида ёшларга яратилаётган қулайликлар, бун-
дан оқилона фойдаланиб эришаётган натижаларимиз ҳақида га-
пириб бердик. 

Ўзим кичик бизнес соҳибиман. Энди янги лойиҳалар устида ишлаб, 
юртимиз иқтисодиёти ривожига ҳисса қўшишга етарли мотивация ол-
дим. Бизга билдирган ишончни оқлаш учун бор кучимни сарфлайман.

 
“Янги Ўзбекистон” мухбири 

Акбар РАҲМОНОВ ёзиб олди.

мунОсаБат

Аммо бошқа ҳудудларда бўлгани каби 
бу ерда ҳам иқлим ўзгаришлари таъси-
рида ер деградацияга учрамоқда, яйлов-
ларнинг 25 фоизида майса йўқ. Тупроқ 
ҳолати ўзгариб, унумдорлиги пасайиши 
қишлоқ хўжалиги маҳсулотлари етишти-
ришга салбий таъсир кўрсатяпти. Бу ҳо-
зирги кунда дунё давлатлари учун ҳам 
озиқ-овқат хавфсизлигини таъминлаш 
билан боғлиқ долзарб масала бўлиб, 
улар олдига жиддий вазифаларни қўй-
моқда.

Давлатимиз раҳбари раислигида жо-
рий йил 25 октябрь куни Қарши шаҳрида 
Қашқадарё вилоятини ижтимоий-иқти-
содий ривожлантириш чора-тадбирлари 
бўйича ўтказилган йиғилишда белгилан-
ган устувор вазифалар қаторида тупроқ 

агрокимёвий таҳлилига оид таклифлар 
илгари сурилди. Хусусан, Президенти-
миз вилоятда 10 та мобиль лаборато-
рия ташкил этилиши бўйича топшириқ 
берди. Агрокимёвий таҳлиллар айни шу 
лабораторияларда ўтказилади.

Мобиль лабораториялар экин дала-
ларида таҳлилларни тезкор ўтказиш 
учун қулай. Яъни даладан намуна оли-
нади ва ўша жойнинг ўзида текширилиб, 
ер эгасига таҳлил натижалари тақдим 
қилинади. Вилоят ҳудуди катталигини 
инобатга оладиган бўлсак, қўшимча мо-
биль лабораторияларга эҳтиёж бор эди. 

Бу ҳозиргача амалга оширилган ишлар 
кўламини янада кенгайтиради. Масалан, 
2020-2021 йилларда вилоят бўйича 34 
минг гектардан тупроқ намуналари оли-
ниб, агрокимёвий таҳлил ўтказилган. 
2022-2023 йилларда эса 220 минг гектар-
да шундай таҳлил ўтказиш бўйича шарт-
номалар тузилиб, ҳозиргача 160 минг 
гектар ҳудуднинг агрокимёвий харитаси 
тайёрланган. Бундан кўринадики, ҳудуд-
да соҳани ривожлантириш, тупроқнинг 
ҳолатига эътибор берган ҳолда тезкор ва 
сифатли таҳлилларни ўтказишга талаб 
ошиб боряпти. Ишга илмий ёндашаётган 
фермер ва деҳқон хўжаликлари сафи 
кенгаймоқда, уларнинг тупроққа бўлган 
муносабати ҳам ўзгарган.

Чунки қишлоқ хўжалиги соҳасида на-
тижадорликнинг катта қисми тупроқ си-
фатига боғлиқ. У ер пўстининг юза ва 
унумдор қатлами бўлиб, шу юзада инсон 
учун зарур озиқ-овқат маҳсулотининг  
95 фоизга яқини етиштирилади. Сифат-
сиз тупроқ билан эса мўл ҳосил олиш, 
юқори даромадга эга бўлиш имконсиз. 
Аксига олиб, дунё бўйича тупроқ сифати 
тобора йўқолиб, унумдорлиги камайиб 
бормоқда. БМТ таҳлилларига кўра, бу-
гун сайёрамиздаги ер ресурсларининг 
40 фоизга яқини таназзулга учраган. 
Жаҳонда озиқ-овқат хавфсизлиги кун 
тартибидан тушмай қолган ҳозирги давр-
да бу ўта жиддий муаммодир.

Юртимизда қишлоқ хўжалиги ерлари 
ҳолатини яхшилаш, тупроқнинг хосса 

ва хусусиятларини мақбуллаштириш, 
тупроқ унумдорлигини чегараловчи 
омилларни аниқлаш, хусусан, тупроқ 
ресурсларидан оқилона ва самарали 
фойдаланиш, соҳани рақамлаштириш-
га давлат сиёсати даражасида эътибор 
қаратилаётгани боиси шунда. Хусусан, 
келгусида қишлоқ хўжалигини илмий 
асосда интенсив ривожлантириш орқа-
ли деҳқон ва фермерлар даромадини 
камида 2 баробар ошириш, қишлоқ хў-
жалигининг йиллик ўсишини камида  

5 фоизга етказиш мақсад қилинган. Маз-
кур мақсадга эришиш учун тупроқ унум-
дорлигини ошириш ва муҳофаза қилиш 
асосий устувор йўналишлар қаторига 
киритилган. 

Бунда эса ҳудудларимизда ташкил 
этилаётган мобиль лабораториялар 
алоҳида ўрин тутади. Улар фермер хў-
жаликлари, агрокластерлар ва томорқа 
ер эгаларига тезкор хизматлар кўрсатиб 
келмоқда. Мобиль лаборатория ер май-
донининг ўзида агрокимёвий тадқиқот 
ишларини бажаради. Улар орқали олин-
ган маълумотлар эса ердан самарали 
фойдаланишни таъминлаш, тупроқ ҳо-
латини таҳлил қилиш, агрокимёвий кар-
тограмма тузишда ҳам қўл келяпти.

Бундан ташқари, тупроқ агрокимёвий 
таҳлилларини ўтказиш соҳа ривожида 
қатор афзалликларга эга. Биринчидан, 
тупроқ таҳлили қайси моддаларга зару-
рат борлигини яққол кўрсатиб беради. 
Иккинчидан, таҳлил натижалари асоси-

да экин майдонига ортиқча минерал ўғит 
солинмайди. Тадбиркор зарур бўладиган 
100 тонна ўрнига билиб-билмай ерга 400 
тонна ўғит бермайди. Чунки замонавий 
қурилмалар зарур бўладиган ўғитлар 
меъёри, талаб этиладиган вақти ва бош-
қа барча маълумотларни аниқлаб бера-
ди.

Мобиль лаборатория орқали олина-
диган таҳлиллар орқали ҳудудларнинг 
тупроқ агрокимёвий хариталари яра-
тилади. Шундай хариталар асосида 
тупроқ ресурсларини комплекс мони-
торинг қилиш ва бошқариш тизимининг 
ахборий таъминоти, тупроқ деграда-
циясини баҳолаш учун зарур индика-
торлар тизими ишлаб чиқилмоқда. Бу 
дегани, ер таркиби бузилиши ва шўрла-
нишининг олди олинади, тупроқда нит-
рат қолдиқлари меъёрдан ортмайди, 
ҳосилдорлик юқори бўлади. Асосийси, 
аҳоли саломатлиги, атроф-муҳит муҳо-
фазаси сақланади.

Қишлоқ хўжалигида замонавий тех-
нологияларга асосланган ана шундай 
илмий тадқиқотларга талаб кун сайин ор-
тиб бормоқда. Бу барча соҳалардаги ри-
вожланиш тенденциялари билан боғлиқ. 
Чунки ҳар бир тадқиқот муайян муаммо 
ечимига хизмат қилиб, янги лойиҳаларга 
йўл очиб бораверади.

Қашқадарё вилоятида амалга ошири-
лаётган ишлар, белгиланган вазифалар 
ҳам шулар жумласидан. Хусусан, вилоят 
Агрокимёвий таҳлил маркази Ўсимлик-
лар карантини ва ҳимояси агентлиги 
тизимига ўтганидан кейин 26 турдаги за-
монавий ускуна олиб келиниб, билимли 
ва салоҳиятли ёш кадрлар ишга олин-
ди. Фойдаланувчиларга қулайлик яра-
тиш мақсадида “ЎЗАГРОЛАБ” электрон 
платформаси ишга туширилди. Мазкур 
дастур орқали ер эгалари тупроқнинг та-
биий унумдорлиги ҳақида ҳар бир ҳудуд 
кесимида маълумотларни очиқ тарзда 
олиши мумкин.

ТУПРО£ ИМПУЛЬСИ
ёхуд мобиль лабораториялар — ердан самарали 

фойдаланишнинг му³им омили

Иброҳим ЭРГАШЕВ,
Ўсимликлар карантини 
ва ҳимояси агентлиги 
директори

ЯНГИ МАРРАЛАР, 
КеЛГУсИ РеЖАЛАР БеЛГИЛАНДИ

 Муҳаббат ЧОРИЕВА,
 Қарши туманидаги 12-мактаб 
директори:
— Давлатимиз раҳбари мактабимизга 

кириб келганида менда ўзгача қувонч пай-
до бўлди. Бунинг асосий сабаби, бир оз 
олдин ҳамкасбим билан бундан беш-олти 
йил аввалги даврни эслаб тургандик.

Авваллари айни шу кунларда ўқи-
тувчини пахта даласидан топардингиз. 
Мактабдаги иш, ўқувчиларга таълим 
бериш — барчаси бир четга сурилар-
ди. Ҳамма ёппасига далага отланар-
ди. Мактаб раҳбарлари эрталаб йиғи-
лишда пахта терими, кечга кунлик режа 
бажарилиши тўғрисида ҳисобот берар-
ди. Кузги мавсум яқинлашавергач, юра-
гимиз орқага тортиб кетарди. Қачон бу 
пахта терими тугаркин, дея ўйлардик. 
Мана, ўқитувчи далага чиқмаса ҳам 
пахта териларкан. Муаллим ўз ишидан 
бошқа нарсага жалб этилмайдиган бўл-
ди. Бир сўз билан айт ганда, қадди ҳам, 
қадри ҳам тикланди. 

Давлатимиз раҳбари шу куни таълим 
даргоҳимизда бўлиб, биринчи навбатда, 
аҳволимизни сўради. Мактаб фаолияти, 
болаларнинг таълим олиши билан қизиқ-
ди. Синфларга кириб, ўқувчи ва ўқитув-
чилар билан гаплашди. 

Мактабимиз 1968 йилда қурилган. Ҳо-
зир 1272 ўғил-қиз икки навбатда таълим 
олади. Ўтган йили 6 миллиард 700 мил-
лион сўмга тўлиқ мукаммал таъмирдан 
чиқарилди. Ўқув ва лаборатория хонала-
ри янги жиҳозлар билан таъминланган. 
Хоналар ёруғ ва шинам.  

Салима ОЧИЛОВА,
Қарши шаҳар туғуруқ комплекси 
бош шифокори:           
— “Она ва бола” маркази иш бошла-

ши жуда қувонарли. Тез орада комплек-
симиз ҳам шу жойга кўчиб ўтади. 

Қарши шаҳри туғуруқ комплекси қу-
рилганига анча йиллар бўлган. Жиҳоз-
лари анча эскирган. Шароитни имкон 
даражада яхшилашга интилиб келар-
дик. Энди “Она ва бола” марказида бу 
ердагидан юз фоиз бошқача  шароит 
мавжуд. Одамларнинг оғири енгил, 
узоғи яқин бўлади. Бемор она ёки бола 
шаҳарнинг турли бурчакларига сарсон 
бўлмайди. Шу жойнинг ўзида барчасига 
ечим топилади.   

Марказда ҳомиладорлар, жумладан, 
оғир патологияли туғувчи ва туққан аёл-
ларга ҳамда патологик ва чала туғилган 
чақалоқларга замонавий ва юқори техно-
логик ёрдамлар кўрсатилади. Натижада 
оналар ва болалар ўлими кескин камая-
ди. Болалар  ўртасидаги ногиронлик  
20 фоизга пасаяди.     

Ҳомиладор аёллар, янги туғилган 
чақалоқлар ва 18 ёшгача бўлганларга 
тасдиқланган стандартларга мувофиқ 
юқори малакали ихтисослашган стаци-
онар ёрдам кўрсатилади. Марказ тўлиқ 
қувватда иш бошлагач, бир ярим минг 
тиббиёт ходими фаолият юритади. Йи-
лига 3000 дан ортиқ ноёб юқори техно-
логик операция қилинади. 

Акушер-гинекологик, анестезиолог- 
реаниматологик, кардиожарроҳлик ва 
неонатал бригадалар ташкил этилиб, 
юқори малакали, замонавий ва муль-
тидисциплинар тиббий ёрдам кўрсати-
лади.

Қарши давлат университетида тиб-
биёт факультети талабалари учун шу 
жойда тиббий кафедралар очилади. 
Яъни марказ талабалар амалиёт ўташи 
учун клиник база вазифасини ўтайди.   

— Маҳалламизда 11 мингга яқин аҳоли асо-
сан кўп қаватли уйларда яшайди. Шу йилнинг 
ўзида учта кўп қаватли уй фойдаланишга топши-
рилди. Битта умумтаълим мактаби, учта мактаб-
гача таълим ташкилоти бор.

Кейинги пайтда маҳалламизда хизмат кўр-
сатиш, тикувчилик ва ҳунармандлик яхши 
йўлга қўйилди. Жумладан, савдо дўконлари, 
сартарош хона, умумий овқатланиш шохобчаси 
каби тадбиркорлик субъектлари ташкил этили-
ши натижасида аҳоли бандлиги таъминланган. 

Шу йилнинг ўзида икки юздан ортиқ ишсиз 
фуқарони турли саноат корхоналарига ишга жой-
лаштирдик. Маҳалламизда Қарши шаҳар “Ишга 
марҳамат” мономаркази жойлашган. Бевосита 
ҳамкорликда ишсизларни у ерда ўқитиб, касбга 
эга бўлишига имкон яратилмоқда. Ҳозирга қадар 
191 фуқаромиз ўзининг бандлигини таъминлаб, 
даромад топмоқда. 

Президентимиз маҳалламизга ташриф бую-
риб, энг аввало, аҳоли бандлигини таъминлаш 

Тиббиёт ходимларини тайёрлаш, қайта 
тайёрлаш ва малакасини ошириш, ил-
мий изланишлар қилиш, юқори малака-
ли кадрлар етиштиришга шароит ярати-
лади.

Шунингдек, марказ туман, шаҳар тиб-
биёт бирлашмалари мутахассисларига 
консультатив ва ташкилий-услубий ёр-
дам кўрсатишда ҳам муҳим вазифани 
бажаради.  

Президентимиз марказда яратилган 
шарт-шароитларни кўздан кечириб, 
соҳа мутахассислари билан мулоқот 
қилди. Хорижий давлатлар  билан ҳам-
корликни йўлга қўйиш, шифокорлар 
тажрибасини ошириб бориш, профи-
лактика ва даволашнинг илғор услуб-
ларини амалга ошириш тўғрисида кўр-
сатмалар берди. 

Албатта, ҳар соҳада етарли имконият 
бўлса, ишда сифат бўлади. Бу ердаги қу-
лайликлар кўп йиллик орзумиз эди. Янги 
марказнинг иш бошлаши вилоят аҳли-
нинг катта ютуқларидан бири бўлди.

Мамлакатимизнинг 
ҳар бир ҳудуди қишлоқ 
хўжалиги соҳасида катта 
имкониятларга эга. 
Масалан, Қашқадарё 
вилояти юртимиз 
бўйича энг кўп дон 
ва пахта етказиб 
беради. Маҳаллий 
бозорларимизни гўшт 
маҳсулотлари билан 
таъминлашда ҳам катта 
қувватга эга. Вилоятда 
1,4 миллион гектар 
яйлов бор, бу 7 миллион 
бош қорамол ва қўй-
эчки учун табиий озиқа 
базаси, дегани.

УчРАШУВ БизгА КАТТА КУч БЕРДи

ЎҚиТУВчининг ҚАДРи ВА 
ҚАДДи ТиКлАнДи

Айни пайтда 49 та синфхона бўл-
са-да, қўшимча ўқув хоналаримиз етиш-
майди. Шу боис, давлатимиз раҳбари 
дарсни бир навбатда ўқитиш имкония-
тини кўриб чиқиш таклифини берди. Шу 
билан бирга, мактаб ҳовлисидаги бўш 
турган жойлардан унумли фойдаланиш 
борасида кўрсатма берди. Шу куннинг 
ўзидаёқ бу вазифаларни бажариш ре-
жаларини ишлаб чиқдик. Албатта, кел-
гусида таълим масканимизни нафақат 
туманда, балки вилоятда етакчи билим 
даргоҳлари қаторига олиб чиқишга бел 
боғладик.

борасидаги амалий ишлар билан танишди. 
“Маҳалла еттилиги” ташкил этилмоқда. Келгуси 
йилдан “маҳалла бюджети” тизими тўлиқ жорий 
этилади. Яъни ҳар бир маҳалланинг 100 мил-
лион сўмгача маблағи бўлади. Шу билан бир-
га, учта платформа — “Онлайн маҳалла”, “Хо-
тин-қизлар”, “Ёшлар портали” ўзаро интеграция 
қилиниб, ягона тизимда мужассамлаштирилади. 

Давлатимиз раҳбари бу тизимни самарали 
ишлатиш, имкониятлардан унумли фойдаланиб, 
мавжуд муаммоларни бартараф этиш лозимли-
гини таъкидлади. Айниқса, аҳоли бандлигини 
таъминлаш, аввало, уларни касб-ҳунарга ўқитиб, 
кейин керакли имкониятларни яратиш, кредит ва 
субсидиялар ажратиш хусусида фикр билдирди. 
Хотин-қизларни иш билан таъминлашга алоҳи-
да эътибор қаратиш борасида кўрсатмалар бе-
рилди. Бу топшириқларни бажариб, келгусида 
маҳалламизни янада обод ва фаровон гўшага 
айлантириб, ишсизликни тўлиқ бартараф эта-
миз. Бунинг учун бизда барча имкониятлар бор.

“ОйДин”ДА иШсизлАР БЎлМАйДи

КЎП йиллиК ОРзУлАРиМиз УШАлДи

Санжар АЗИМОВ,
Қарши шаҳридаги “Ойдин” 
маҳалла фуқаролар йиғинидаги 
ҳоким ёрдамчиси:

сАМиМий МУлОҚОТДА ОТАлАРчА 
ғАМхЎРлиКни Ҳис ҚилДиК

Дилшод НАБИЕВ, 
тадбиркор:

Азиза ҲАЙДАРОВА,
Қарши шаҳридаги “Sulton Tex 
Group” кластер тўқимачилик 
корхонаси сифат назоратчиси:
— Корхонада тўрт йилдан бери 

ишлайман. Илгари ишсиз уйда ўтир-
ганман. Рости, хотин-қизларни иш би-
лан таъминлашга эътибор қаратилмас 
эди. Бирор корхона ёки ташкилотга иш 
сўраб борсангиз, албатта, рад жавоби-
ни берарди. Бўш ўрин бўлса-да, негадир 
хоҳлашмасди. Ишлаб чиқариш мажмуа-
лари ҳам саноқли эди. 

Ўзим Қарши туманидаги Файзобод 
маҳалласида яшайман. Турмуш ўртоғим 
ўқитувчи. Ёшлигимда тикувчиликни ўр-
ганганман. Корхонада иш борлигини 
эшитиб, раҳбарият билан учрашганим-
дан сўнг муаммосиз қабул қилишди. Ўт-
ган йили янги очилган тикув цехига ишга 
ўтдим. Уч миллион сўмга яқин маош ола-
ман. Турмушимиз ҳам анча яхшиланди. 

Куни кеча Президентимиз корхона-
мизга ташриф буюриб, ишимиз билан та-
нишди. Мен билан ҳам суҳбатлашиб, бу 
ердаги шарт-шароитлар, ишчилар учун 
яратилган имкониятлар билан қизиқди. 
Қимматли маслаҳатлари билан бизга 
катта куч бағишлади.

Аввалроқ Президентимиз корхонамиз-
га келиши мумкинлигини эшитганимизда 
фақат раҳбарларимиз билан мулоқот қи-
лади, деб ўйлагандик. Лекин биз, оддий 
ишчилар билан самимий суҳбати кўнгли-
мизни тоғдек кўтарди.  Келгусида олий 

таълим олиш, соҳада етакчи кадрлардан 
бири бўлишни мақсад қилдим. Бунинг 
учун бугундан интилишни бошлайман. 
Насиб этса, келгусида ўзим ҳам катта 
корхона очиб, мамлакатимиз саноати ри-
вожига ҳисса қўшаман.

Малакали, билимли, қолаверса, 
рақобатбардош кадрлар тайёрлашнинг 
ҳар бир босқичида таълим жараёнини 
самарали ташкил этиш, юқори даражага 
кўтариш борасида муайян вазифалар-
ни бажариш зарур. Бунинг учун бугун 
барча ОТМда таълим сифатини оши-
ришнинг уч асосий омилига эътибор 
қаратилмоқда. Булар — моддий-техник 
база, юқори илмий салоҳият ва педаго-
гик маҳоратга эга жамоа ҳамда рақам-
ли технологиялар асосида амалиётга 
йўналтирилган таълим. Бунда халқаро 
тажриба, ишлаб чиқаришдаги янгилик-
лар ва ахборот технологиялари уйғун-
лашган ҳолда ўқитилади. Мисол учун, 
қишлоқ хўжалиги, ветеринария ва 
чорвачилик бўйича аудиторияда 
дарс ўтадиган профессорнинг 
навбатдаги сабоғи ишлаб 
чиқаришда бўлиши ке-
рак. Шунда талабани 
мутахассисликка 
қизиқтира олади.

Президенти-
мизнинг 2017 
йил 20 апрел-
даги “Олий таъ-
лим тизимини 
янада ривожланти-
риш чора-тадбирлари 
тўғрисида”ги қарорига 
биноан, университетлар за-
монавий қиёфа касб этиши би-
лан бирга, сўнгги русумдаги ўқув 
ва илмий лабораториялар, ахбо-
рот-коммуникация технологиялари ва 
мультимедиали ускуналар билан жиҳоз-
ланган ўқув хоналари, ахборот-ресурс 
марказлари, ягона ахборот алмашинув 
платформаларига эга бўлди. Жумладан, 
кейинги пайтда Самарқанд давлат ве-
теринария медицинаси, чорвачилик ва 
биотехнологиялар университетида ҳам 
муайян сифат ўзгаришлари кузатилди. 
Тегишли меъёрий-ҳуқуқий ҳужжатлар-
га мувофиқ, университет моддий-тех-
ник базасини мустаҳкамлаш учун 720 
ўринли ўқув-лаборатория биноси, 10 та  
замонавий ўқув лабораторияси, шу-
нингдек, халқаро лойиҳалар доирасида 
ветеринарияда биологик хавфнинг ол-
дини олиш, сутни қайта ишлаш, озиқ-
овқат хавфсизлиги лабораториялари 
жиҳозланди. Ўқув жараёни учун вива-
рий, ўқув-тажриба хўжалиги, тизимдаги 
илмий-тадқиқот институтлари, ҳамкор 
корхоналар ҳам таълим сифатини оши-
ришга хизмат қилмоқда.

Ишлаб чиқариш ва ўқитишдаги 
халқаро ҳамкорлик, профессор-ўқитув-
чилар ҳамда талабалар мобиллиги та-
лаби асосида ўқув дастурларини тако-
миллаштириш зарурати туғилди. Олий 
таълим, фан ва инновациялар вазири-
нинг тегишли буйруғи билан ОТМларда 
соҳалар бўйича мувофиқлаштирувчи 
кенгашлар ташкил этилди. Бу кенгаш-
нинг аввалгиларидан фарқи шундаки, 
университетнинг ҳар бир соҳага масъул 
етакчи профессор-ўқитувчилари танлаб 
олинган ҳолда, ишчи гуруҳи тузилди. 
Шунингдек, ҳар бир таълим йўналиши, 
магистратура мутахассислиги бўйича 
малака талаблари, фан дастурлари, 
ўқув режалари ишлаб чиқиш бўйи ча 
алоҳида масъул кенгашлар очилди. 
Шу кунга қадар вазирлик ҳузуридаги 
ОТМ ўқув-услубий фаолиятини муво-
фиқлаштирувчи кенгашга тақдим этиб 
келинган масалалар энди дастлабки 
экспертизадан ўтказиш учун ушбу ки-
чик мувофиқлаштирувчи шўъбаларда 
кўриб чиқилади.

Ушбу йўналишда Самарқанд давлат 
ветеринария медицинаси, чорвачилик ва 
биотехнологиялар университетида вете-
ринария соҳаси бўйича мувофиқлашти-
рувчи кенгаш фаолияти йўлга қўйилди. 
Унга йўналишлар учун мутахассислар 
тайёрлайдиган олий таълим муассаса-
лари, 10 дан ортиқ йирик, барқарор фао-
лият кўрсатаётган корхона- ташкилот ва 
илмий-тадқиқот институтлари вакилла-
ри кенгаш аъзолигига киритилди. Кен-
гаш ишида ветеринария таълимининг 
бакалавриат йўналиши ва магистра-
тура ихтисослиги малака талаблари, 
ўқув режалар, фан дастурлари ишлаб 
чиқилди ҳамда 2023/2024 ўқув йили-
да амалиётга жорий этилди. Шу билан 
бирга, олий таълим ўқув  дастурларига 

Бу жараён таълим сифатини оши-
ришга қўйилган дастлабки муҳим қа-
дамдир. Дастурнинг мукаммал бўлиши 
аудиторияда дарс сифатининг пойде-
ворини белгилайди. Чунки бугун кадр-
лар тайёрлашга қўйилган талаб ўзгача. 
Меҳнат бозорида рақобатбардош кадр-
ларга талаб кучайган. Шу боис, халқа-
ро меҳнат бозори талаблари асосида 
ишлаб чиқилган ўқув дастурларини 
такомиллаштиришга ҳаракат қилинди. 
Айнан ветеринария таълим йўналиш-
лари учун ривожланган 30 давлатнинг 
ўқув режалари ўрганиб чиқилди. Хо-
рижий давлатларда ветеринария ихти-
сосликлари бўйича кадрлар тайёрлаш 
учун 5, 6 ва ҳатто 7 йил талаб этилади. 
Халқаро эпизоотик бюро (ХЭБ) талаб-
ларига мувофиқ, Ўзбекистонда ветери-
нария таълим йўналиши ўқув дастур-

ларини ўзлаштириш муддати 5 йилдан 
кам бўлмаслиги белгиланган. Бу меъёр 
2022/2023 ўқув йилидан университетда, 
2023/2024 ўқув йилидан мамлакатимиз-

даги ветеринария мутахассислари 
тайёрлайдиган бошқа ОТМларга 

ҳам жорий қилинди.
Самарқанд давлат ве-
теринария медицинаси, 

чорвачилик ва био-
технологиялар уни-

верситети ўқув 
режалари АҚШ-
нинг Миннесота 
университети 
в е т е р и н а р и я 

медицинаси таъ-
лим йўналиши ўқув 

режалари асосида 
такомиллаштирилиб, 

ўзимизга мосланди ҳамда 
2023/2024 ўқув йилида жо-

рий қилинди. Унда асосий 26 та 
фан қолдирилди (илгари 40-45 та 

фан ўқитилган), иш берувчи корхона 
ва ташкилотларнинг таклифи асосида 
янги танлов фанлари ҳам киритилди.

Бугун ишлаб чиқаришда мулкка эга-
лик шакли ўзгарган. Хусусий секторда 
катта контингент, иш ўринлари мав-
жуд. Ишлаб чиқаришга чиққан мутахас-
сисдан бозор нимани талаб қиляпти — 
биз ана шуни ўқув дастурига киритишга 
интилдик. Энди ўқитиш тизими сифатни 
белгилаши учун назарияга эмас, ама-
лиётга йўналтирилган таълим бўла-
ди. Талабаларимиз 2-курсдан бошлаб 
келгусида фаолият кўрсатиши мумкин 
бўлган ишлаб чиқариш корхоналарида 
амалиёт ўтайди. Ҳар бир талабамиз 
учун барқарор фаолият кўрсатаётган 
йирик чорвачилик кластерларида иш 
ҳақи бериладиган амалиётни кўпроқ 
ташкил этишга ҳаракат қилдик.

Республика ветеринария ва чорва-
чиликни ривожлантириш қўмитаси, 
вилоятлар бошқармалари, туман 

 бўлимлари, ҳайвонларга ташхис қўйиш 
ва озиқ-овқат хавфсизлиги лаборато-
риялари, хусусий корхона ва ташкилот-
лар, кластерлар ва бошқа манфаатдор 
идоралар билан ҳамкорликда универ-
ситетда ҳар йили битирувчи курслар 
учун “Карьера кунлари” ташкил қили-
нади. 

2022/2023 ўқув йили 725 битирувчи-
дан 643 нафари ишга жойлашган, 34 
нафари магистратурада ўқишни давом 
эттирган. Талабаларнинг баъзилари 
Самарқанд вилоятидаги чорвачилик-
ка ихтисослашган “Сиёб — Шавкат —  
Орзу” МЧЖда дастлаб кичик мутахас-
сис сифатида ишлаб, (транспорт ха-
ражати, иссиқ овқатдан ташқари) ойи-
га 1,5 миллион сўмгача маош олган. 
Энди уларнинг маоши 9 миллион сўм. 
Шунинг дек, “In vitro” биотехнология 
лабораториясида 20 нафар талаба-
миз ишлаяпти. “Мароқанд мева” МЧЖ, 
“Агромир” қўшма корхоналарида ҳам 
талабалар фаолият юритмоқда.

Бугун аудиторияда дарс бериш ме-
тодикасини ўзгартиришимиз керак. Та-
лаба ахборот маконида яшайди. Унга 

ўзгача педагогик технология билан ён-
дашиш талаб қилинади. 80 дақиқалик 
дарс жараёнида профессор-ўқитувчи 
эмас, талаба асосий ўринга чиқади. 
Аудиторияда бериладиган дарснинг 
асосий қисми талабанинг мустақил 
изланиши асосида ўзлаштирилади. 
Университетда педагогик технология-
лар билан ахборот технологиялари 
уйғунлаштирилган ҳолда дарс ўтиш 
методикаси жорий қилинди. Бунда про-
фессор-ўқитувчи фақат маъруза билан 
чекланмай, мультимедиа воситала-
ридан фойдаланади. Ишлаб чиқариш 
жараёнига доир муаммоларни ёрита-
ди. Соҳага доир энг сўнгги янгилик ва 
хабарларни қаердан қидириб топиш ке-
раклигини ҳам тушунтиради. 

“Ўзбекистон — 2030” стратегиясида 
таълим сифатини ошириш учун илмий 
салоҳиятни 70 фоизга етказиш белги-
ланган. Бир неча йил олдин универси-
тетимизда илмий даражага эга профес-
сор-ўқитувчилар салмоғи 28-32 фоиз 
эди. Бугунга келиб, кафедраларимизда 
илмий салоҳият 55-65 фоизга кўтарил-
ди. Уларнинг ўртача ёши ҳам ёшариб 
бормоқда. Бу борада ветеринария ва 
чорвачилик соҳаси учун илмий педагог 
кадрлар тайёрлаш инкубатори мега-
лойиҳаси фаолият юритмоқда.

Олий таълим сифатини ошириш 
ҳамда “фан — таълим — ишлаб чиқа-
риш” тизимида хорижий тажриба асо-
сида интеграцияни йўлга қўйиш, ушбу 
жараёнга чет элдаги ҳамкор ОТМлар 
профессор-ўқитувчилари, ишлаб чиқа-
риш компаниялари вакилларини жалб 
қилган ҳолда янада жадаллаштириш 
давр талаби. Мамлакатимизда за-
монавий билим ва кўникмаларга эга, 
фан-техниканинг илғор ютуқларини 
эгаллаган интеллектуал кадрларни тай-
ёрлашда “Таълим тўғрисида”ги қонун 
ва Олий таълим соҳасини 2030 йилгача 
ривожлантириш концепцияси асосида 
ташкил этилган узлуксиз таълим тизи-
ми муҳим аҳамиятга эга.

Мамлакатни барқарор ривожлан-
тиришда кадрлар тайёрлаш сифатини 
ошириш, инсон капиталини меҳнат бо-
зори талабларига мослаштириш, олий 
таълим билан қамров даражасини 
ошириш, халқаро стандартлар асосида 
юқори малакали, креатив ва тизимли 
фикрлайдиган, мустақил қарор қабул 
қила оладиган кадрлар тайёрлаш, ин-
теллектуал қобилиятини намоён этиши 
ва маънавий баркамол шахс сифатида 
шаклланиши учун зарур шарт-шароит 
яратиш, соҳада соғлом рақобат муҳи-
тини шакллантириш каби йўналишлар 
олий таълимни ривожлантиришнинг 
стратегик вазифаларидир.

Мазкур мақсадларга эришишда ўқи-
тиш сифатини ошириш, таълим жараё-
нини халқаро талабларга мослаштириш 
ва олий таълим муассасалари бренди-
ни шакллантириш тизимдаги рақобат-
бардошликни оширишнинг муҳим шарт-
ларидан.

Президентимиз бу педагогик фикрни 
олтинга тенг, деб баҳолади. Шу асосда 
миллатни элтувчи келажакка икки йўл-
ни кўрсатиб берди: биринчи йўл — бахт, 
иккинчиси — бахтсизлик йўли. Гап 20-
30 йилдан сўнг ҳаёт майдонига кириб 
келадиган болаларимиз, халқимизнинг 
шунча муддатдан кейинги аҳволи ҳақида 
кетмоқда. Ота-оналар жигарбандларини 
тарбиялаш билан давлат олдидаги стра-
тегик вазифаларини бажаради. Натижа-
да тарбияланган авлод ҳаракат қилиб, 
аниқ мақсадига етади.

Учинчи Ренессанс пойдеворини бар-
по этиш ёшлар тарбиясига боғлиқлиги 
алоҳида таъкидланаётгани бежиз эмас. 
Фарзандларимиз таълим-тарбияси мил-
лий юксалишимизнинг куч-қудратига ай-
ланиши учун, аввало, оила тарбияси би-
ринчи ва энг муҳим вазифани бажариши 
керак.

Ҳар ишни устасига топшириш керак-
лиги халқимизнинг “Чумчуқ сўйса ҳам 
қассоб сўйсин” мақолида акс этган. Бу 
ҳикмат Европа, ривожланган давлатлар 
фуқаролари аъмолига айланиб бўлди. 
Бундан 20-30 йил илгари ўзимиз қилган 
ишларни (томорқани кўкаламзорлашти-
риш, пардоз-андоз, автомашина ювиш, 
мойини алмаштириш, кузда банка ёпиш 
кабилар) устаси фарангига қилдиряпмиз 
ёки улар маслаҳатини олиб, бажаряпмиз.

Машина ҳайдаш учун ичига кириш 
керак. Худди, шунингдек, педагогикани 
ўргатиш учун унинг мазмун-моҳиятига 
кириш, профессионал педагог-тарбия-
чилар ўгитига амал қилиш зарур. Қаранг, 
ўсмир ўғлингиз ёхуд қизингиз қандай 
хушмуомала: чойни дамлаб, қуйиб, уза-
тиб турибди. Сизга меҳрибон, қатъият-
ли, дадил, тадбирли, бадастир. Қандай 
яхши, қандай мароқли! Демак, уларга 
шу фазилатларни билиб, танлаб, ўрга-
тибсиз. Ҳафсала билан қараб, кутибсиз. 
Бугун ана шу фазилатлар болангизга 
қўшилиб, камолга етибди. Булар бара-
кали, ширин ҳосил беради. Авлодларин-
гизни сарбаланд қилади, қалбига қувонч 
улашади. Чунки сиз ўстирган хислатлар 
ўғил-қизингизга, улардан фарзандларига 
ўтади.

Бу қувончли манзарани ҳеч ким биз 
учун ҳосил қилмайди. У — маънавият, 
маърифий меҳнат, тарбия, яъни ўрга-
тишнинг самараси. “Тарбия” деганда 
айрим ота-оналар “бола билан гапла-
шиб ё адабини бериб қўйиш”ни тушу-
нади. Аслида, тарбиянинг асосий, халқ 
синаган методлари миллий тарбиямиз 
ва мақолларимизда айтилган. Халқи-
мизнинг “Қуш инида кўрганини қилади”, 
“Юз марта эшитгандан бир марта кўрган 
яхши” деган ҳикматлари бор. Эътибор 
беринг, асосий урғу сўзга эмас, кўзга қа-
ратиляпти. Бу бежиз эмас. Чунки ўзин-
гиз кўрмаган ҳаракатни қилиб кўрсата 
олмайсиз. Бола ҳам шундай: кўрмаган 
ишини бажармайди. Демак, фарзанд 
тарбиясида боболаримиз ўгитига амал 
қилиш, яхши хулқ-одоб ҳақида юз марта 
гапиргандан бир марта кўрсатган афзал.

Тирноқ олиш, саломлашиш, қовун 
сўйиш, ҳурмат кўрсатиш, интернетдан 
фойдаланиш, тўй-маъракада хизмат 
қилиш ҳам, одам савдоси, экстремисту 
террористнинг алдовларидан ўзини ҳи-
моя қилишни ҳам болага юз марта айт-
гандан кўра, бир марта “Мана бундай 
қилгин, хўпми?” деб бажариб ўргатиш 
керак. Бир марта кўрсатишдан эринган 
ота-она юз марта айтади. Ҳар куни ай-
тиб, чарчайди. Ўзининг ҳам, боласининг 
ҳам кайфиятини бузади. Барибир удда-
сидан чиқмайди... Нега?

Чунки бола қайси хатти-ҳаракатларни 
кўп кўрган ва такрорлаган бўлса, ана шу-
лар хулқида муҳрланади. Чуқур из қол-
диради. Унинг қилмишида юзага чиқади. 
Мисол учун, бола улғайгунга қадар ҳар 
куни отасининг юриш-туриши, уйдаги-
ларга муомаласи, чой ичиши, телефон-
да гаплашиши, гавдасини тутиб юриши, 
кулиши, асабийлашиши, ота-онасига 
меҳрибонлик (ёки аксинча, қўполлик) қи-
лаётганини кўради. Ота-она болалари 
кузатаётганини сезмайди ҳам. Шундай 
экан, ота-оналарга бир тавсиямиз бор: 
болангиз сизнинг ёшингизга етганида 
қандай одам бўлишини истасангиз, ўзин-
гиз ҳозир шундай бўлинг!

Президентимиз Фарғона вилоятида 
аҳоли билан учрашувлардан бирида: 
“Ёшларимиз билан кўпроқ гаплашиш, 
уларнинг қалбига қулоқ солиш, дардини 
билиш, муаммоларини ечиш учун ама-
лий кўмак беришимиз керак. Бу борада 
уюшмаган ёшлар билан ишлашга кўпроқ 
эътибор қаратиш зарур. Бу вазифаларни 
амалга оширишда биз асрлар мобайни-
да шаклланган миллий анъаналаримиз-
га, аждодларимизнинг бой маънавий ме-
росига таянамиз”, деди. Эътибор беринг, 
гап аждодларимизнинг бой тарбиявий 
мероси ҳақида кетяпти. Бунда жуда кат-
та ҳикмат бор.

Келинг, ўзимиздан “Ота-она тарбия-
сини олган бола яхшими ёки бобо- буви 
тарбиясини олган?” деб сўрайлик. 
Беих тиёр иккинчиси тўғри, деймиз. 
Кўпни кўрган опа-сингилларимиз “Буви 
тарбия сини олган қиз яхши бўлади”, 
дейди. Нега? Чунки бобо-бувиларимиз 
шошилмай, бола йўл қўйиши мумкин 
бўлган хатоларнинг олдини олиб, ту-
шунтириб, пухта тарбиялаган. Олдини 
олиб тарбиялаш педагогик профилак-
тикадир. Айрим ота-оналар кўпинча ке-
чикиб, яъни болада бирор иллат юзага 
чиққанидан кейин бузилган хулқни ту-
затишни талаб қилади. Бу — кечиккан 
тарбия, қайта тарбиялаш. Қайта тар-
биялаш жуда қимматга тушади. У бир 
неча карра кўп меҳнат, вақт ва эътибор 
талаб қилади.

Кўпинча боламизга одоблилик қан-
дай бўлишини тушунтирмай, кўрсатмай, 
“Одобли бўл!” ёки одобсизлик нималиги-
ни уқтирмай, “Одобсиз бўлма!” деймиз. 
“Мана бундай қил, ундай қилма”, деб кўр-
сатмаймиз, эринамиз. Ваҳоланки, булар-
нинг бири — рағбат, иккинчиси — тақиқ. 
Демак, фазилатни ҳам ва унинг зидди 
бўлган иллатни ҳам тасвирлаб, тушун-
тириб беришимиз керак. Чунки маъноси 
тушунилмаган тарбиявий талабни ба-
жариш учун болада ишонч етишмайди. 
Меҳнатсеварлик билан дангасаликни, 
меҳрибонлик билан бемеҳрликни, би-
лимдонлик билан билимсизликни, хуш-
муомалалик билан қўполликни қиёслаб, 
фазилатнинг афзаллигига ишонтириб 
тарбиялашимиз керак.

Бунинг учун етти тавсия бор:

биринчиси, фарзандингиз эриш-
ган ҳар бир кичик ютуқни мақтаб, 
қўллаб-қувватланг;

иккинчиси, хато қилса, бунинг 
сабаб ва оқибатларини ётиғи билан 
айтинг. Бола хатосини, сабаб ва 
оқибатларини англаб олсин. Сўнг 
хулосасини гапириб берсин;

учинчиси, фарзандингизга эмас, 
унинг яхши ёки ёмон қилмишига 
баҳо беринг. Бола ва қилмиши бир 
хил эмас;

тўртинчиси, фарзандингизни ака-
си, опаси ёки қўшнининг боласи, 
синфдошлари билан солиштир-
манг, ҳасадга ўрганади. Унинг ўзи-
ни ўзи билан солиштириб гапиринг;

бешинчиси, болангиздаги яхши 
фазилатларга таянинг;

олтинчиси, ўзига тегишли иш-
ларда мустақил қарор қабул қили-
шига қўйиб беринг.

еттинчиси, унинг ҳар бир ишни 
ўзи ҳал қилишга интилишини қўл-
лаб-қувватланг.

Уни мутахассисликка ¿изи¿тириш учун 
бош¿ача йºл тутиш керак

Абдуғани ЭЛМУРОДОВ,
Самарқанд давлат 
ветеринария медицинаси, 
чорвачилик ва 
биотехнологиялар 
университети проректори, 
қишлоқ хўжалиги 
фанлари доктори, 
профессор

етти усули
юз МАРТА эШиТгАнДАн 

БиР МАРТА КЎРгАн яхШи(Ми)?
Абдурауф Фитратнинг шундай фикри бор: “халқнинг аниқ 
мақсад сари ҳаракат қилиши, давлатманд бўлиши, бахтли 
бўлиб иззат-ҳурмат топиши, жаҳонгир бўлиши ёки заиф бўлиб 
хорликка тушиши, бахтсизлик юкини тортиши, эътибордан 
қолиб, ўзгаларга тобе ва қул, асир бўлиши уларнинг ўз ота-
оналаридан болаликда олган тарбияларига боғлиқ”.

Холбой ИБРАИМОВ,
Ўзбекистон педагогика 
фанлари илмий-тадқиқот 
институти директори,
педагогика фанлари 
доктори, профессор

 профессионал таълим дастурлари ҳам 
мувофиқлаштирилди.

Илгари бу жараён тарқоқ бўлган. 
Юртимизда ветеринария ва чорвачи-
лик бўйича кадрлар тайёрлайдиган  
11 та ОТМ, 26 та профессионал таълим 
муассасасининг етакчи профессор-ўқи-
тувчиларини университетга жалб қи-
либ, ҳар йили ўқув-услубий фаолият, 
таълим сифатини оширишга қаратил-
ган ўқув-услубий семинар ўтказиш анъ-
анага айланди. Уларда ўқув дастурла-
рини такомиллаштириб бориш, таълим 
жараёнини кредит-модуль тизимида 
ташкил этиш, рақамлаштириш, HEMIS 
платформасидан самарали фойдала-
ниш, талабаларни мустақил ишлашга 
ундаш, касбий йўналтириб бориш каби 
вазифалар муҳокама қилиняпти.

ТАРБИЯНИНГБУГУН ТАЛАБАНИ АУДИТОРИЯДА 
ШУНЧАКИ УШЛАБ ¤ТИРОЛМАЙСИЗ...

Ўзбек тилини иккинчи тил сифатида 
ўрганувчилар ҳамда чет элликлар ва сай-
ёҳларга давлат тилини ўргатиш тизимини 
такомиллаштириш, “Соҳада ўзбек тили-
нинг қўлланилиши” фанлари жорий эти-
лиши каби вазифалар 2020-2030 йиллар-
да ўзбек тилини ривожлантириш ва тил 
сиёсатини такомиллаштиришнинг асосий 
йўналишлари этиб белгиланган. 

Жумладан, Президентимизнинг 2020 
йил 20 октябрдаги “Мамлакатимизда ўзбек 
тилини янада ривожлантириш чора-тадбир-
лари тўғрисида”ги фармони билан 2020-
2030 йилларда ўзбек тилини ривожланти-
риш ва тил сиёсатини такомиллаштириш 
концепцияси, уни амалга ошириш дастури 
тасдиқланди. Дастур бажарилишининг аниқ 
ижро механизмлари, молиявий манбалари 
белгилаб берилиши мазкур йўналишдаги 
фаолиятни изчил ташкил қилиш имконият-
ларини яратди. Шу муносабат билан олий 
таълим муассасалари экспертлари томони-
дан ўзбек тилини мустақил ўзлаштиришга 
мўлжалланган ахборот методик таъминот 
платформаси (http://uzb.lpa.gov.uz/) ишлаб 
чиқилди. Бундай электрон манбага эҳтиёж 
анча йиллардан бери бор эди. 

Платформадан фойдаланиш жуда 
қулай. Ўзбек тилини осон, мустақил ва 
бепул ўрганишни истовчилар ҳаволага ки-
риб, янги сўзлар қисмида курс бўйича ўз-
ларини қизиқтираётган сўзлар таржимаси 
билан танишиши мумкин. Баъзи мавзу-
ларда кроссвордлар ҳам берилган бўлиб, 
улар ечилгандан кейин ҳам ўрганувчига 
жавобларнинг тўғри ёки нотўғрилиги ҳақи-
да маълумот тақдим этилади. Мавзулар-
ни ўзлаштиришда ҳар бир йўналиш бўйи-
ча машқ саволлари ишлаб чиқилган.

Ушбу платформанинг инглиз-ўзбек, 
рус-ўзбек тилларидаги сўзлашгич-луғат-
ларнинг бошланғич варианти ўзбек тили-
ни иккинчи тил сифатида ўрганувчилар 
ҳамда Ўзбекистонга келган чет эллик 
меҳмонлар (сайёҳлар) учун мўлжаллан-
ган бўлиб, унда барча соҳаларга оид энг 
кўп ишлатиладиган атамалар (жумлалар) 
келтирилган. 

Бу иқтибос Чингиз Айтматовнинг “Қиё-
мат” романидан олинган. Бир-бирига 
боғланмаган бир неча воқеадан ташкил 
топган асарда бир жуфт бўри — Акбара 
ва Тошчайнар занжир вазифасини бажа-
ради. Англаганингиздек, роман воқеа-
лари бўриларнинг аччиқ тақдири устига 
қурилган. Қизиқ жиҳати, ёзувчи асарни 
ҳикоя қиларкан, бир сюжетдан, бир за-
мон ва макондан бошқасига ўтади. Бу 
тасвирлар шунчалик моҳирона ифода-
ланганки, кўчишлар ўқувчида ҳеч қандай 
ўнғайсизлик туғдирмайди. 

Бугун биз ҳикоя қилмоқчи бўлгани-
миз бошқа бир жиҳат. Мўъжизаларнинг 
йўқ жойдан пайдо бўлмаслиги масала-
нинг бир қирраси бўлса, уни қадрлаш, 
ҳурматини жойига қўйиш, умуминсоният 
мулкига айлантириш борасида қилина-
ётган саъй-ҳаракатлар иккинчи муҳим 
омилдир. Ёзувчининг бутун талантини, 
истеъдодининг жами кўлами ва қирраси-
ни сиғдира оладиган олтин баркаш эса 
Ўзбекистон деб аталган мамлакат эди. 
Биринчидан, биз туркий тилли маданият 
ворисларимиз ва адиб ижодининг бутун 
асрорини инкишоф этиб, қабул қилади-
ган, шарҳлаб, авайлаб-сақлаб, қадрига 
етадиган даражадаги салоҳиятли минг 
йилликлар маданиятини ўзида жамлаган 
олтин сандиқ — Ўзбекистонда бўлиши 
мумкин эди.

Бу ҳолни Чингиз Айтматовнинг ўзи ҳам 
ҳис қилган, чамаси, у ёзганлари “ёввойи 
тунгус ёки чечен” (Пушкин ибораси) қўли-
га тушиб қолишини хоҳламаган, албатта, 
юртимизга бетакрор меҳр билан қараган, 
бу жойларда ўзгача роҳат қилган. Унинг 
асарлари айрим ҳолларда қирғизчадан 
ҳам олдин ўзбек тилида нашр этилган. 
Моҳир таржимонлар саъй-ҳаракати би-
лан улар худди она тилимизда битил-
гандек янграган. Ана шундай меҳр ва 
эътибор маҳсули сифатида Ўзбекис-
тонда ҳам ўзига хос айтматовшунослик 
юзага келди. Олимларимиз адиб асар-
ларининг эстетик нуфузини инкишоф 
этиш, китобхонлар уларни бекаму кўст 
тушуниши учун олтин калит тайёрлаш 
борасида салмоқли ишлар қиляптилар. 
Жумладан, ёзувчи асарларининг ўзбекча 
таржималари катта тадқиқотларга мавзу 
бўлмоқда. Бундай кузатишлар, тадқиқот-
лар тўхтаб қолмайди. 

Адибнинг монументал романлари —  
“Асрга татигулик кун” ва “Қиёмат” бирин-
чи марта 1989 йилда Ғафур Ғулом номи-
даги нашриётда бир жилдда чоп этил-
ган. Унга таниқли таржимашунос олим, 
профессор Ғайбулла Саломов сўнгсўз 
ёзган. Гўзал нарса ҳар доим кўзни қу-
вонтиради. Жумладан, гўзал таржима 
ҳам. Унинг ҳар бир узви гўзал бўлади ва 
кичик гўзалликлар уйғунлашиб, комил 
гўзалликни ташкил қилади. Таржима-
шунос олимнинг айтишича, бир ибора 
таржимаси чинакам гўзаллик кашф эт-
ган. “Сюда и приближалась в тот день 
странная, соправождаемая собакой вер-
блюдная-тракторная похоронная про-
цессия...”, деган гап: “Мана, бугун ўша 
жойга туя-трактор аралаш, ит ҳамроҳли-
гида дафн карвони яқинлашмоқда эди” 
тарзида ўгирилибди ва олимни “сопра-
вождаемая собакой” иборасининг “ит 
ҳамроҳлигида” тарзида ўгирилиши чина-
камига ҳайратга солибди: “...бу муаллиф 
услубига ҳам, айни вазиятга ҳам, тасвир 
мантиғига ҳам бус-бутун мос”. 

Одатда “ҳамроҳ” деганда, ўзаро му-
лоқотга киришиб кетадиган ҳамфикр, 
шерик тушунилса, ҳайвонни ҳамроҳ де-
йишда иштибоҳ туғилади. Мабодо ўша 
гап қуйидагича ўгирилса-чи: “Мана бугун 
ўша жойга изидан ит эргашиб келаётган 
туя-трактор аралаш мотам карвони яқин-
лашмоқда эди”.

Чингиз Айтматов шундай ёзди, таржи-
мон бундай ўгирди, олим шундай баҳо-
лади, мухлис бундай деди — ҳақиқат қай 
томонда? Мана — илм.

Умуман, Чингиз Айтматов ижодида 
янги “илм”ларга озуқа берадиган ўрин-
лар кўп. “Плаха” романи биринчи марта 
ўзбек тилида Иброҳим Ғафуров таржи-
масида “Шарқ юлдузи” журналида 1987 
йил “Кунда” номи билан эълон қилинган 
(кейин “Қиёмат”). Унда бўрилар — Тош-
чайнар ва Акбара қаламга олинган. Бу 
ўринда гап бошқа нарса ҳақида эмас, ай-
нан “Акбара” сўзи ҳақида. 

Асли ихтисоси араб тили мударриси 
бўлган Мухлиснинг бундай мулоҳазаси 
бор: “Ўзбек китобхонлари она бўрини шу 
ном билан қабул қилдилар-у, билмадик, 
уларнинг неча фоизида бу сўз арабча 
экани, у “кабир” (бирлиги) сўзидан ясал-
ган киши исми экани ва бу сўзнинг бўри 
наслига қанчалик алоқаси борлиги ҳақи-
да гумон уйғонди, лекин аниқки, бунда 
чалкашлик бор. Таржимада ўқиймиз: “Шу 
ерлик чўпонлар бу қанжиқ бўрини Оқдил 
(оригиналда — “Акдалы” — русча изоҳда 
“Белохолка”, яъни оқ яғрин) деб юришди. 
Кейин-кейин бориб Акбари дедилар, яна 
бир мунча вақтлар ўтиб эса Акбара — 
Улуғ деб атадилар” (“улуғ” сўзининг араб-
чага тўғри таржимаси — кабир, азим). 
Албатта, ҳайвонга қирғиз қавми томони-
дан Акбар(а) деб ном қўйилиши кишини 
шубҳалантиради. 

Роман рус тилида ёзилган (уни қирғиз-
чага Ҳошим Жақипбеков таржима қил-
ган). Муаллиф бўриларнинг тусига урғу 
берганда “оқ” сўзини кўп қўллаган: “ёл-
лари оқиш-кўкиш тусда”, “буларни оқёл 
(акжалы) деб аташарди”, “қанжиқнинг 
оқариб кўринган кўкраги”, “Акбаранинг 
худди ўзи — кўк кўз, човида оқ ямоғи бор” 
ва бошқа. Она бўрини дастлаб оқдил (ас-
лида акдалы — белохолка, оқ яғрин) деб 
атайдилар. 

Энди ажратиб оламиз: “акбара”даги 
биринчи бўғин “ак” мабодо “оқ” эмасми-
кан? Худди шундайлиги аниқ, “бара” эса 
“барра” (мерлушка) — жун (яъни барра 
пўстин). Демак, Акбара — Оқ барра, оқ 
жунли бўри ёки шунчаки “оқ бўри”.

Мухлис шундай далилларни келти-
ради. Бу ёзувчи ижодини севадиган ва 
ҳурмат қиладиган, шунингдек, бирор 
нуқтада чалкашлик бўлмаслигини иста-
ган китобхоннинг меҳрли сўзлари. Бироқ 
оригиналда ҳам муаллиф бу фикрни тас-
диқлаб турибди: “Вольчица прозывалась 
среди здешних чабанов Акдалы, иначе 
говоря Белохолкой, но вскоре по законам 
трансформации языка она прев ратилась 
(таржимада бу сўзлар йўқ) в Акбары, а 
потом в Акбару — Великую”...

Албатта, ўқувчининг ўз фикрини, 
муносабатини айтиш ҳуқуқи бор, ёзув-
чининг дастхати эса дахлсиз. Баъзи 
мавҳумликларга аниқлик киритиш фақат 
муаллиф юмуши эди, афсуски, бунга кеч 
бўлди. Умуман, Чингиз Айтматов ижоди 
жозибаси билан дилларни мафтун эта-
веради, муҳокамаларга ундайверади. Бу 
теран мероснинг ўзига хослиги ҳам шун-
дадир эҳтимол.

Ҳаким САТТОРИЙ,
ёзувчи

йида ўқиб, турк тилини ўргандим. Лицейни 
тамомлагач, АҚШда университетга кириб, 
исломшунослик бўйича ўқидим. Айни 
вақтда турк тилини ўрганишни ҳам давом 
эттирдим. 

Университетдаги таҳсилнинг охирги 
йили Измирдаги Эгей университетидан 
бир профессор меҳмон бўлиб келди. У 
Кавказ ва Ўрта Осиёдаги туркий тиллар 
бўйича мутахассис эди. У билан учрашиб, 
ихтисослиги билан танишиб, Ўрта Осиё ва 
Кавказ давлатларига қизиқа бошладим. 
Бошида мен унга инглиз тилидан дарс бе-
ришга ҳаракат қилдим, у эса менга озар-
байжончани ўргатарди. Охири шундай 
бўлдики, дарслар бир четда қолиб, биз у 
билан унинг Ўрта Осиё мамлакатларига 
қилган сафарлари ҳақида суҳбатлашади-
ган бўлдик. 

Шу тариқа мен ҳам бу мавзуга қизиқиб 
қолдим. Ўшанда 1993 йил эди. Магис-
тратурада ўзбек тили бўйича ўқишга қа-
рор қилдим. Чунки ислом дунёсидаги энг 
йирик адабий тиллар ҳисобланган усмон-
ли туркчаси, форс, араб тиллари бўйича 
илмий ишлар кўп, аммо чиғатойча — эски 
ўзбек тили бўйича Америкада илмий 
ишлар жуда кам эди. Шунинг учун бу йўна-
лишда имконият кўп, янги илмий йўналиш 
бўлади, деб ўзбекчани  ўрганишга қарор 

Бу бежиз эмас. Кейинги йилларда 
туризм маҳаллалари ва қишлоқларини 
ривожлантириш, сайёҳлар учун керакли 
инфратузилма тармоқларини йўлга қў-
йишга алоҳида эътибор бериляпти. Чунки 
саёҳатга келаётган кўплаб меҳмонлар та-
рихий қадамжолар, оддий одамлар ҳаёт 
тарзи, урф-одат ва қадриятлар акс этиб 
турган шароитда, сўлим табиат қўйнида 

дам олишга, ҳунармандчилик анъанала-
рига кўпроқ қизиқиш билдирмоқда.

Сурхтепа Фарғона шаҳридаги кўҳна 
маҳаллалардан. Бу ерда дам олиш мас-
канлари ва хизмат кўрсатиш турлари 
кўпайди. Қишлоқ оралаб ўтган Марғи-
лонсой ирмоқлари ҳудудга ўзгача файз 

бағишлайди. Гўзал табиат асрлар даво-
мида ўз тароватини кўз-кўз қилиб кела-
ди. Маҳалладагилар сув бўйларига сўри 
қуриб, шинам дам олиш жойлари ташкил 
этган. 

— “Сурхтепа” — форс тилида Қизил 
тепалик маъносини билдиради, — дейди 
маҳалладаги ҳоким ёрдамчиси Раънохон 
Ҳожиболова. — Мазкур тарихий тепалик 

ноёб обида сифатида қисман сақланиб 
қолган. 2408 метр чуқурликдан чиқаётган 
шифобахш сув таркибида 33 хил фойда-
ли элемент бўлиб, тери ва ошқозон-ичак 
касалликларини даволашда яхши самара 
беради. Авваллари ҳудудда умумий май-
дони 1,5 гектар сиҳатгоҳ ҳам бўлган. Айни 

кунда мазкур масканни қайта тиклаш, аҳо-
ли учун дам олиш жойлари, меҳмонхона 
қуриш юзасидан билдирган таклифлари-
мизни вилоят ҳокими қўллаб-қувватлаб, 
амалий ёрдам беряпти. 

Маҳаллада ҳунармандчилик ва агро 
туризмни ривожлантиришга бўлган эъти-
бор юқори. Косибчилик йўналишида 
“Хайрихон Камол орзуси” оилавий кор-
хона махси-ковушлар тайёрлашни йўлга 
қўйди. Корхонада 70 дан ортиқ маҳал-
ла хотин-қизлари касаначилик асосида 
ишламоқда. Етмишдан ортиқ хонадон 
томорқасидаги иссиқхонада турли саб-
завот ва лимон етиштирилиб, ҳудуддаги 
бўш турган бинода тикувчилик цехи ишга 
туширилди. Бу ерда сайёҳлар учун маҳ-
сулотлар кўргазмаси ва савдоси йўлга 
қўйилган. Меҳмонлар ҳунармандчилик 
буюмлари тайёрлаш жараёнлари билан 
бевосита танишиш ва буюртмалар бериш 
имкониятига эга.

Бундай хайрли ва ибратли ташаб-
буслар вилоятнинг бошқа шаҳар ва қиш-
лоқларида ҳам кенг қўлоч ёймоқда. Фарғо-
на туманидаги кўплаб қишлоқлар ҳамда 
Қўқон давлат ўрмон хўжалиги, “Водий тул-
порлари” от спорти мажмуаси, Қува тума-
нидаги “Каркидон” сув омбори қирғоқлари, 
“Фарғона анорлари” ҳамда “Миндонобод” 
агросаноат фирмалари бўйлаб саёҳатлар 
ташкил этиш йўналишларида янги лойиҳа-
лар ишлаб чиқилган.

Бешариқ туманининг Қияли ва Ан-
дархон қишлоқлари ҳамда Сўх туманида 
экотуризм лойиҳаларини амалга оши-
риш, Олтиариқ туманидаги Қизилтепа 
қишлоғида меҳмон уйлари ташкил этишга 
алоҳида эътибор қаратиляпти. 

Халқаро аҳамиятга эга А-373 магис-
трал йўли ёқасида туризм инфратузил-
масини ташкил этиш бўйича истиқболли 
лойиҳалар ва ташаббуслар қўллаб-қув-
ватланмоқда. 

Аввал қишлоғида 24 та оилавий меҳ-
мон уйлари ташкил этилиб, овқатланиш, 
соғломлаштириш, транспорт, аттракцион, 
экскурсия сингари қўшимча хизмат турла-
ри йўлга қўйилган. 

— Сўлим табиат қўйнида дам олув-
чиларга қулай шарт-шароитлар яратиш 
мақсадида “Green valley” оилавий  меҳмон 

уйи фаолиятини йўлга қўйдик, — дей-
ди Қуёшхон Йўлдошева. — Бу маҳаллий 
ва хорижлик меҳмонлар оқимини янада 
кенгайтирди. Туркия, Россия, Қозоғистон, 
Қирғизистон ва Тожикистондан сайёҳлар 
келиб, яратилган қулайлик ва имконият-
лардан мамнун эканликларини билдирди. 

Фарғона тумани Саткак қишлоғидаги 
3,5 мингдан ортиқ аҳолининг аксария-
ти булоқлар ва қишлоқ номидаги ариқ 
бўйида яшайди. Мўътадил об-ҳаво қўй-
нида жойлашган кичик қишлоқда 14 та 
оилавий меҳмон уйи мавжуд. Ҳар йили 
бу қишлоққа 100 мингдан ортиқ сайёҳ ва 
зиёратчи келади. “Саткак” зиёратгоҳига 
ички туризм орқали келувчилар сони ор-
тиб бораётгани инфратузилма тармоқла-
ри фаолиятини яхшилашга бўлган эъти-
борни оширди. 

Ҳудудларнинг туризм салоҳияти ва 
мавжуд имкониятларидан самарали фой-
даланиш, “ўсиш нуқталари”ни аниқлаб, 
сайёҳларни жалб этиш бўйича асосий 
драйверлар белгилаб олинди. Бу йўна-
лишда биргина Риштон туманида 12 та 
туризм маҳалласи, Фарғона шаҳридаги 
бир қатор кўчалар бўйлаб туризм мав-
зеси, Қўқон шаҳрида 4 та туризм кўчаси 
ташкил этилди.

Сирасини айтганда, вилоятда туризм 
салоҳиятини ошириш, турларини кўпай-
тириш учун имкониятлар бор. Бу бир 
йилда 3 миллиондан ортиқ хорижий ва 
маҳаллий сайёҳларни Фарғонага жалб 
этиш имконини беради.

 Расулжон КАМОЛОВ,
 “Янги Ўзбекистон” мухбири

“Одамнинг умри нима, деган саволга жавоб топиб бериш 

қийин. инсон муносабатлари шунчалар турфа, табиати, 

феъл-атвори шунчалар ранг-баранг ва мураккабки, ҳатто энг 

мукаммал, замонавий компьютер тизимлари ҳам энг оддий 

инсон табиатининг умумий чизиғини  

ажратиб беролмайди”.

Бугун Фарғона вилоятининг туризм салоҳиятини ривожлантириш, 
сайёҳлар оқимини оширишга ҳар қачонгидан эътибор ошди. 
Шу мақсадда эко, агро, экстремал, тиббий, кўнгилочар ва бошқа 
туристик масканлар ташкил этиш борасида умумий қиймати  
1,1 триллион сўмлик 159 лойиҳа амалга оширилмоқда. Бу ички 
ва ташқи туризм йўналишида янги имконият экишларини очди. 
Жорий йилнинг тўққиз ойида вилоятга 2 миллион 627 минг 
сайёҳ ташриф буюрди. Бу ўтган йилга нисбатан 142,4 фоизга кўп. 
сайёҳларнинг вилоятда қолиши 1-2 кундан 3-5 кунга узайди.

МЕ¥МОНЛАРБОП £¤ЛЛАНМА

қилгандим. Магистратура доирасида Ўз-
бекистонда илмий иш қилиш учун икки 
грант дастурига мурожаат қилдим. Иккала 
грантни ҳам ютдим, бу эса менга икки йил 
Ўзбекистонда яшаш имконини берди. Кей-
ин яна бир грант олдим, муддатини озгина 
узайтирдим... 

Ўзбек тилини танлаганимдан ҳеч қачон 
афсусланмаганман. Сизлар яратаётган 
платформа кўплаб саволларимиз ва та-
лабларимизга мос келишига умид қила-
миз. Ўзбек тили — жуда бой тил. Ўзбек 
халқи жуда бағрикенг, меҳмондўст. Мана 
шу меҳмондўстликдан баҳраманд бўлиш, 
бой тарих, маданиятни ўрганиш имкония-
ти борлиги мен учун жуда катта ютуқ”, 
 дейди Довуд Ҳунзикр. 

Айни пайтда экспертлар жамоаси маз-
кур қўлланмаларнинг дизайни ва уларни 
мультипликацион ва анимацион расм-
лар билан бойитиш ишларини давом 
 эттирмоқда. 

Илҳом МАМАТҚУЛОВ, 
иқтисодиёт фанлари доктори

Хуршид МАМАТҚУЛОВ, 
педагогика фанлари доктори

ёКИ О£БАРРА?!
(чингиз АйТМАТОВ ТАВАллУДининг 

95 йиллигигА)

яратиладими?
Экспертлар айни платформани яра-

тишда юртимизнинг бой мероси ва қад-
риятларидан фойдаланишга ҳаракат 
қилди. Маданий меросимиз, кўҳна ми-
нораларимиз ва мақбараларимиз билан 
боғлиқ сўзлашгичларга алоҳида эътибор 
қаратилди. 

2021 йилда юртимизга ташриф буюр-
ган венгриялик навоийшунос Бенедик 
Пери билан суҳбатлашганимизда, эски 
ўзбек, яъни чиғатой-инглиз сўзлашгичини 
ишлаб чиқишни таклиф қилган эди. Ҳозир 
тилшунос олимларимиз айни қўлланма-
ларни тайёрлаш билан банд. 

Яна бир сайёҳ, 275 йил аввал Америкага 
кўчиб борган олмонларнинг авлоди ҳисоб-
ланган Довуд Ҳунзикр мулоҳазалари билан 
ҳам қизиқиб кўрдик. У бундан 20 йиллар 
аввал ўзбек тилини ўрганган, муайян муд-
дат АҚШда ўзбек тилидан дарс ҳам берган. 
Айни вақтда USAID ташкилотида низолар-
ни ҳал қилиш ва тинчликни мустаҳкамлаш 
(peacebuilding) бўйича катта маслаҳатчи. У 
суҳбат давомида ўзбек тилига қандай қи-
зиқиб қолгани ва америкаликлар бу тилни 
нега ўрганиши, Ўзбекистон ва ўзбекистон-
ликлар сўнгги 24 йил ичида қанчалик ўзгар-
гани ҳақида сўзлаб берди. 

“Ғарб давлатларида Ўзбекистон ҳақида 
тўла тасаввур йўқ. Бу ҳол аста-секин ўзгар-
япти, Ўзбекистон жаҳон миқёсига чиққани-
дан кейин, албатта, яхши таассуротлар қол-
диряпти, сайёҳлар келяпти. Лицейда ўқиб 
юрган вақтларим ўқувчилар алмашинув 
дастурига мурожаат қилганман. 

Келиб чиқишим немис, ота-боболарим 
Америкага кўчиб келган. Шу боис, Гер-
манияга бориб, немис тилини яхшироқ 
ўрганиш истагида эдим. Лекин 1986 йили 
ўқувчилар алмашинув дастури бўйича 
мени Германияга эмас, Туркияга жўна-
тишди. Бошида бир оз ҳайрон бўлдим — 
чунки мен Германияга бориб, ота тилимни 
ўрганмоқчи эдим. Лекин кейин ўйлаб қа-
расам, Туркияга бориш америкалик учун 
бошқача бир тажриба бўларкан, имкони-
ятлар ҳам кенгроқ кўринди. Туркия лице-

Мамлакатимиз ижтимоий-сиёсий ҳаётининг барча соҳаларида 
давлат тили имкониятларидан тўлиқ ва тўғри фойдаланишга 
эришиш, ўзбек тилининг луғат бойлигини оширувчи 
лингвистик, соҳавий-терминологик, изоҳли луғатлар 
яратишга катта эътибор қаратилаётир. 

Фар¡ОНага УЧ МиллиОН 
сай±µ ташриф буюради

